
NO. SOALAN: 10

PEMBERITAHUAN PERTANYAAN
DEWAN RAKYAT, MALAYSIA

PERTANYAAN :  LISAN
DARIPADA  :  TUAN SIM TZE TZIN [ BAYAN BARU ]
TARIKH . 4.11.2015 (RABU)

TUAN SIM TZE TZIN [ BAYAN BARU ] minta MENTERI
PERDAGANGAN DALAM NEGERI, KOPERASI DAN
KEPENGGUNAAN menyatakan berapakan jumlah aduan rakyat
Malaysia terhadap GST sejak ia dilaksanakan sehingga sekarang.
Senaraikan jenis aduan utama daripada rakyat mengikut kategori dan

nyatakan berapa kes.



JAWAPAN:
Tuan Yang Di-Pertua,

Kementerian Perdagangan Dalam Negeri, Koperasi dan
Kepenggunaan (KPDNKK) telah menyediakan pelbagai medium
penyaluran aduan yang boleh digunakan oleh pengguna bagi
mengemukakan aduan berkaitan pelaksanaan GST. Orang ramai boleh
menyalurkan sebarang aduan berkaitan isu kepenggunaan melalui
kaedah berikut:

a) Portal e-Aduan KPDNKK;

b)  Talian Hotline 1-800-886-800; ‘

c) Hadir sendiri ke mana-mana pejabat / cawangan KPDNKK
yang berhampiran;

d) Surat kepada KPDNKK;

e) Emel di alamat e-aduan@kpdnkk.gov.my;

f)  Aplikasi Telefon Pintar - MyKira GST;

g) Aplikasi Telefon Pintar - Ez ADU KPDNKK;

h) Peti Aduan Pengguna yang ditempatkan di pasaraya dan

pasar awam;
i) Pejabat-pejabat Penghulu;
j) Pusat Aduan Bergerak;
k) SMS ke 15888; dan
) Media sosial melalui Twitter dan Facebook KPDNKK.

Untuk makluman Dewan yang mulia, semenjak GST
diperkenalkan pada 1 April 2015 lalu, Kementerian telah menerima
sebanyak 7,408 aduan daripada pengguna sehingga 3 November
2015. Daripada jumlah tersebut, 55% (4,122 aduan) adalah aduan
mengenai kenaikan harga barangan dan perkhidmatan seperti

kenaikan harga makanan dan minuman di kedai makan atau restoran
dan kenaikan harga barangan di pasaraya. Manakala 21% (1,472
aduan) daripada aduan tersebut pula adalah mengenai caj GST
yang dikenakan ke atas kad tambah nilai telefon bimbit, 12% (884
aduan) mengenai kegagalan pihak peniaga untuk memaparkan
nombor ID GST pada resit yang dikeluarkan kepada pengguna, 8%
(565 aduan) mengenai caj perkhidmatan dan selebihnya adalah
aduan pelbagai seperti pengangkutan awam yang dikenakan caj GST

dan sebagainya.

Hasil daripada penguatkuasaan undang-undang di bawah
Kementerian ini, sehingga 3 November 2015, sebanyak 136 kertas
siasatan melibatkan pencatutan telah dibuka untuk siasatan lanjut di
bawah Akta Kawalan Harga dan Antipencatutan (AKHAP) 2011.
Daripada jumlah tersebut, sebanyak 87 kertas siasatan telah diambil
tindakan di bawah Seksyen 14 kerana kesalahan mencatut manakala
44kertas siasatan adalah kesalahan di bawah Seksyen 21(5) kerana
gagal memberi maklum balas kepada notis yang dikeluarkan dan 5
kertas siasatan adalah kesalahan di bawah Seksyen 53A Akta tersebut

kerana tidak menyelenggara rekod perniagaan.
Tuan Yang Di-Pertua,

Daripada 136 kertas siasatan yang dibuka, sebanyak 12 kes telah
disabit di Mahkamah Khas Antipencatutan di bawah Seksyen 14(1)
Seksyen 21(5) AKHAP dan Seksyen 53A 2011 iaitu 3 kes di Melaka, 3
kes di Selangor, 2 kes di Putrajaya dan masing-masing 1 kes di
Kelantan, Johor, Negeri Sembilan dan Wilayah Persekutuan Kuala
Lumpur dengan jumlah keseluruhan denda RM365,500. Manakala 2 kes
lagi di Pulau Pinang dan di Kelantan masih dalam peringkat



pendakwaan di Mahkamah. Sebanyak 13 kes telah dikompaun di bawah
Seksyen 14(1), dan Seksyen 21(5) AKHAP 2011 iaitu 6 kes di Melaka, 3
kes di Negeri Sembilan dan masing-masing 1 kes di Selangor, Wilayah
Persekutuan Kuala Lumpur, Pulau Pinang dan Terengganu dengan
jumlah keseluruhan kompaun RM535,000. Sehingga kini, 5 kes telah
selesai dikompaun dengan jumlah keseluruhan RM105,000, manakala
sebanyak 8 kes dengan keseluruhan tawaran kompaun sejumlah

RM430,000 masih dalam peringkat rayuan dan belum dijelaskan.

Tindakan akan terus dipertingkatkan dengan kerjasama Jabatan
Kastam DiRaja Malaysia (KDRM) yang menyalurkan maklumat dengan
mensasarkan kepada syarikat yang berdaftar di bawah GST yang telah
membuat tuntutan Bayaran Balik Khas Cukai Jualan dan Cukai Input
bagi memperkasakan penguatkuasaan Seksyen 10A Akta Kawalan
Harga dan Antipencatutan 2011 dengan tujuan memastikan faedah

tuntutan cukai di bawah GST boleh dinikmati oleh pengguna.



Soalan No: | |

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. DATUK DR. EWON EBIN [ RANAU ]
TARIKH : 4.11.2015

SOALAN |

Datuk /Dr. Ewon Ebin [ Ranau ] minta MENTERI PENDIDIKAN
menyatakan :-

(a) berapa banyakkah sekolah yang mengalami kerosakan akibat
gegaran gempa bumi di negeri Sabah serta jumlah kos pembaikan

yang terlibat; dan

(b) bilakah kerja-kerja membaik pulih Sekolah Menengah Kebangsaan
(SMK) Ranau dan Sekolah Menengah Agama (SMKA) Mohd Ali
Ranau akan dijalankan serta jumlah kos terlibat.

JAWAPAN

Tuan Yang di-Pertua,

a) Berdasarkan maklumat sehingga Ogos 2015, sebanyak 88 buah
sekolah terjejas akibat gevgaran gempa bumi di negeri Sabah.
Sehubungan itu, Kementerian Pendidikan Malaysia (KPM) telah -

memperuntukan sebanyak RM3 juta untuk kerja pembaikan di 45

buah sekolah.

b)  Kerja membaik pulih bagi Sekolah Menengah Kebangsaan (SMK)

Ranau dengan kos sebanyak RMS00 ribu masih dalam



pelaksanaan dan dijadualkan siap pada hujung Oktober 2015,
manakala kerja pembaikan di Sekolah Menengah Agama (SMKA)
Mohd Ali, Ranau dengan kos sebanyak RM180 ribu telah pun siap
dilaksanakan pada September 2015.

NO. SOALAN : 12

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN . LISAN
DARIPADA : Y.B DATO' TAKIYUDDIN BIN HASSAN
[KOTA BHARU]

TARIKH : 4 NOVEMBER 2015 (RABU)
SOALAN

Y.B Dato' Takiyuddin bin Hassan [Kota Bharu] minta PERDANA
MENTERI menyatakan sejauh mana kelembapan ekonomi dunia serta
kejatuhan harga ringgit mengakibatkan kesan langsungnya ke atas

ekonomi Malaysia.



JAWAPAN: YB SENATOR DATO' SRI ABDUL WAHID B. OMAR,
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, Malaysia kini berhadapan
pelbagai cabaran disebabkan ketidaktentuan ekonomi yang berlaku.
Antaranya adalah faktor luaran seperti harga minyak mentah dan harga
komoditi utama yang masih rendah, pasaran kewangan global masih
tidak stabil serta penyederhanaan ekonomi negara China. Faktor luaran
ini juga memberi impak kepada kelembapan ekonomi dunia dan
kejatuhan harga ringgit. Sebagai sebuah ekonomi terbuka, Malaysia
turut terkesan dari ketidaktentuan ekonomi ini. Namun begitu, Malaysia
bukan berada dalam keadaan krisis memandangkan asas ekonomi

Malaysia masih kukuh dan ekonomi masih berkembang.

Malaysia masih lagi mencatatkan pertumbuhan sebanyak 5.3% pada
separuh tahun pertama 2015. Prestasi ini disokong antara lain oleh asas
struktur ekonomi yang pelbagai dan tidak terlalu bergantung kepada
mana-mana sektor atau komoditi. Sebahagian besar ekonomi Malaysia
kini dipacu oleh sektor perkhidmatan dan pembuatan, dengan kedua-
duanya menyumbang hampir dua pertiga kepada Keluaran Dalam
Negara Kasar (KDNK).

Kejatuhan nilai matawang Ringgit telah membuka kepada negara untuk
bersaing dalam pasaran eksport kerana produk tempatan menjadi lebih
kompetitif. Langka-langkah proaktif yang telah diambil oleh Kerajaan
untuk menangani ketidaktentuan ekonomi semasa dijangka akan dapat

mengurangkan impak kejatuhan nilai matawang Ringgit ke atas ekonomi



negara. Kejatuhan nilai ringgit bukanlah faktor semata-mata untuk
mengukur prestasi ekonomi negara. Pertumbuhan ekonomi negara juga
boleh diukur melalui antara lain, pertumbuhan KDNK negara, akaun

semasa imbangan pembayaran dan kadar eksport negara.



Soalan No : |3

PEMBERITAHU PERTANYAAN DEWAN RAKYAT

PERTANYAAN :  LISAN

DARIPADA  :  Y.B. TUAN HAJI AHMAD LAI BIN BUJANG
[ SIBUTI]

TARIKH . 4.11.2015

SOALAN

Tuan Haji Ahmad Lai bin Bujang [ Sibuti ] minta MENTERI
PENDIDIKAN menyatakan :-

(a) berapakah jumlah peruntukan yang telah disalurkan bagi aktiviti
terjemahan buku-buku Bahasa Inggeris atau bahasa asing ke
dalam Bahasa Melayu; dan

(b) adakah pihak Kementerian mempunyai insentif kepada pihak
swasta atau komuniti penterjemahan bebas untuk menterjemah
buku ke Bahasa Melayu agar bahan bacaan negara dapat
diperluaskan. '

JAWAPAN
Tuan Yang di-Pertua,

a) Tiada peruntukan khusus vyang disalurkan untuk aktiviti
terjemahan buku bahasa Inggeris atau bahasa asing ke bahasa
Melayu. Bagaimanapun, pihak Kementerian Pendidikan Malaysia
(KPM) telah membeli buku-buku terbitan Institut Terjemahan dan
Buku Malaysia (ITBM) untuk diedarkan ke sekolah.



a. Pada masa ini belum ada insentif khas yang disediakan oleh pihak
KPM kepada pihak swasta atau komuniti penterjemah bebas

untuk menterjemah buku ke bahasa Melayu.

Soalan No : “1.

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : Y.B. TUAN ZAIRIL KHIR JOHARI
' [ BUKIT BENDERA]

TARIKH ! 4.11.2015

SOALAN

Tuan Zairil Khir Johari [ Bukit Bendera ] minta PERDANA MENTERI
menyatakan sama ada Kerajaan bercadang untuk mengiktiraf Sijil
United Examination Certificate (UEC) sepertimana yang telah dilakukan
oleh Kerajaan Negeri Sarawak, dan jika tidak, mengapa.

JAWAPAN
Tuan Yang di-Pertua,

Pendirian Kementerian Pendidikan Malaysia (KPM) berhubung sijil
Unified Examination Certificate (UEC) masih kekal untuk tidak

mengiktiraf lulusan UEC atas sebab seperti berikut:

1.  UEC merupakan anugerah persijilan peperiksaan yang dikelolakan
oleh Malaysian Independent Chinese Secondary School (MICSS)
yang tidak akur kepada Akta Pendidikan 1996 dan Dasar

Pendidikan Kebangsaan;

2. Standard kurikulum UEC adalah tidak sama dengan kurikulum

kebangsaan;

3. Piawai dan kawalan ke atas peperiksaan UEC adalah berlainan



dengan piawai sistem peperiksaan kebangsaan; dan

4. KPM tidak mengawal taraf piawai ujian peperiksaan UEC.

Berdasarkan kepada peruntukan dan peraturan pendidikan yang
berkuat kuasa di bawah Akta Pendidikan 1996, maka, KPM tidak
berhasrat mengiktiraf sijil UEC memandangkén ianya bukanlah
pensijilan peperiksaan yang dikendalikan oleh KPM dan sijil UEC

tersebut juga tidak diiktiraf oleh kerajaan.

SOALAN NO.: 15

PERTANYAAN DEWAN RAKYAT

PERTANYAAN : LISAN

DARIPADA : YB. TUAN KHOO SOO SEANG
KAWASAN ¢ TEBRAU

TARIKH - 4 NOVEMBER 2015, RABU
SOALAN:

YB. TUAN KHOO SOO SEANG (TEBRAU) minta MENTERI KERJA
RAYA menyatakan setakat ini berapa kali kontraktor Projek
Pelebaran Lebuh Raya Pasir Gudang telah diluluskan melanjutkan
tempoh kontrak. Apakah sebab-sebabnya kontraktor berkenaan tidak

berupaya menyempurnakan projek dalam tempoh yang dijanjikan.



JAWAPAN:

Tuan Yang Di-Pertua;

Untuk makluman Ahli Yang Berhormat, projek menaik taraf Jalan
Persekutuan 17 (FT17) di Pasir Gudang, Johor telah diluluskan oleh
Kerajaan dalam RMKe-10, iaitu pada tahun 2012.

Projek ini dilaksanakan secara berfasa di mana fasa pertama
(Kangkar Tebrau — Plentong) sedang dalam peringkat pembinaan
(81% - penjadualan semula) dan dijangka akan siap sepenuhnya
pada akhir tahun ini. Projek ini mengalami kelewatan berbanding
jadual perancangan asal, iaitu pada 15 Januari 2015. Setakat ini JKR
telah meluluskan Tempoh Lanjutan Masa (EOT) untuk kali kedua,
iaitu sehingga 31 Dis. 2015. la berikutan daripada masalah di luar
kawalan pihak kontraktor seperti melibatkan isu pengambilan tanah,
perpindahan setinggan, pengurusan trafik dan juga isu pengalihan

utiliti.

Untuk makluman Ahli Yang Berhormat, kementerian ini telah
mengarahkan pihak kontraktor untuk menggiatkan pelaksanaan
projek ini dan memastikan ia siap mengikut jadual semasa.
Sehubungan itu pemantauan yang lebih ketat telah dimulakan
termasuk mengadakan sesi turun ke tapak oleh Anggota Pentadbiran

dan pengurusan atasan kementerian dan JKR.

Sekian. Terima kasih.



NO. SOALAN : 16

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA : TUAN WILLIAM LEONG JEE KEEN
[ KELANA JAYA]

TARIKH : 4 NOVEMBER 2015 (KHAMIS)

SOALAN I

Tuan Wong Chen [ Kelana Jaya ] minta PERDANA MENTERI
menyatakan sama ada Kementerian akan bersetuju untuk
membentangkan laporan penuh Jawatankuasa Khas Ekonomi (JKE)
kepada Dewan Rakyat dan adakah Kementerian sudi untuk
menubuhkan satu jawatankuasa terpilih dwipartisan atas isu-isu ekonomi

negara kita.



JAWAPAN: YB SENATOR DATO' SRI ABDUL WAHID B. OMAR,
MENTERI DI JABATAN PERDANA MENTERI

Tuan Yang di-Pertua,

Kerajaan mengambil langkah proaktif serta melaksanakan strategi
pengukuhan ekonomi yang berterusan bagi memastikan asas ekonomi
sentiasa berdaya tahan. Ini kerana ketidaktentuan kedudukan global
semasa memerlukan tindakan yang lebih responsif bagi mengurangkan

sebarang impak ketidaktentuan global kepada ekonomi negara.

Dalam hubungan ini, Kerajaan telah menubuhkan Jawatankuasa Khas
Ekonomi (JKE) pada 26 Ogos 2015 untuk merangka langkah dan
strategi jangka pendek dan sederhana untuk menangani kejatuhan nilai
ringgit yang berterusan serta mengurangkan impak negatif ke atas

kedudukan ekonomi dan kewangan negara.

Tiga bidang tugas utama JKE adalah untuk:

1. Mempertimbangkan perancangan serta-merta dan jangka sederhana
sebagai tindakan untuk menstabilkan nilai ringgit, mengukuhkan
keyakinan dalam pasaran modal, mengekalkan kestabilan pasaran

kewangan dan mengukuhkan lagi asas-asas ekonomi Malaysia;

2. Merangka dan memantau strategi jangka pendek dan pelan tindakan

untuk mengekalkan pertumbuhan ekonomi yang mampan; dan



3. Mengenal pasti isu dan masalah lain yang menghalang pertumbuhan
ekonomi serta merangka langkah-langkah penyelesaian yang

bersesuaian.

JKE yang diadakan pada setiap minggu, dipengerusikan oleh saya
selaku Menteri di Jabatan Perdana Menteri. Keahlian JKE terdiri
daripada tokoh-tokoh korporat dan perbankan, kapten industri, pakar
akademik dan wakil persatuan serta dianggotai oleh besberapa ahli ex
officio daripada pegawai tertinggi Kementerian Kewangan; Kementerian
Perdagangan Antarabangsa dan Industri; Bank Negara Malaysia;
Suruhanjaya Sekuriti, Pejabat Perdana Menteri dan Unit Perancang
Ekonomi, Jabatan Perdana Menteri. Pihak-pihak lain yang berkaitan
akan dijemput dari semasa ke semasa berdasarkan kepada isu-isu

semasa.

Pada 14 September 2015, berdasarkan cadangan JKE, YAB Perdana
Menteri Malaysia telah mehgumumkan langkah-langkah pro-aktif yang
akan diambil oleh Kerajaan bagi menangani suasana ekonomi global
yang tidak menentu dan berpotensi memberi impak negatif kepada
ekonomi Malaysia. Empat matlamat utama langkah-langkah pro-aktif

ekonomi yang diumumkan adalah untuk:

1. Menstabilkan pasaran kewangan;
2. Menyokong aktiviti perniagaan;
3. Meningkatkan kesejahteraan rakyat; dan

4. Meningkatkan integriti institusi.

Sekian, terima kasih.



SoalanNo: |7

PEMBERITAHU PERTANYAAN DEWAN RAKYAT

PERTANYAAN :  LISAN

DARIPADA  :  Y.B.DATUK SAPAWI BIN AHMAD WASALI
[ SIPITANG ]

TARIKH . 4.11.2015

SOALAN

Datuk Sapawi bin Ahmad Wasali [ Sipitang ] minta MENTERI
PENDIDIKAN menyatakan jumlah sekolah-sekolah daif di Sabah dan
Sarawak yang sudah dinaiktaraf, bagi menyediakan pendidikan
berkualiti kepada anak-anak terutama di kawasan luar bandar.

JAWAPAN

Tuan Yang di-Pertua,

Sepanjang tempoh lima (5) tahun pelaksanaan RMKe-10, sebanyak 60
buah sekolah daif telah dinaik taraf (gantian separa atau gantian penuh)
melalui projek pembangunan Kementerian Pendidikan Malaysia (KPM)
dengan jumlah peruntukan sebanyak RM1.05 billion. Selain daripada
itu, sebanyak 800 projek telah dilaksanakan melalui program
rangsangan ekonomi/khas KPM vyang terdiri daripada dengan

peruntukan sebanyak RM 448.2 juta.

RJM32



NO. SOALAN : 18

PEMBERITAHUAN PERTANYAAN
DEWAN RAKYAT

PERTANYAAN : LISAN

DARIPADA : Tuan Chong Chieng Jen
[BANDAR KUCHING]

TARIKH : 4 NOVEMBER 2015 (RABU)

SOALAN

Tuan Chong Chieng Jen [ Bandar Kuching ] minta PERDANA
MENTERI menyatakan sejak 10 tahun lalu, berapakah ramai pelajar yang
telah ditaja oleh Jabatan Perkhidmatan Awam (JPA) di bawah program
pengajian Program ijazah Luar Negara dan berapa daripadanya adalah

pelajar dari Sarawak dan apakah pecahan kaum mereka ini.



JAWAPAN: YB DATO' SRI AZALINA BINTI DATO' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, Jabatan Perkhidmatan Awam (JPA)
telah menaja seramai 13,139 pelajar bagi pengajian program ijazah luar
negara mulai tahun 2005 hingga tahun 2015. Daripada jumlah yang

dinyatakan, seramai 976pelajar berasal dari Sarawak.

Mereka terdiri daripada 401 pelajar bumiputera dan 575 pelajar bukan
bumiputera. Mereka melanjutkan pelajaran'di bawah Program ljazah Luar
Negara (PILN) dan Program Khas Kejuruteraan Jepun, Korea, Jerman dan
Perancis (JKJP).

Sekian, terima kasih.



NO. SOALAN: 19

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA 2 DATO' AR. WAN MOHAMMAD KHAIR-IL
ANUAR BIN WAN AHMAD
[ KUALA KANGSAR]

TARIKH : 4 NOVEMBER 2015 (RABU)

SOALAN

Dato' Ar. Wan Mohammad Khair-il Anuar bin Wan Ahmad minta
PERDANA MENTERI menyatakan kadar pertumbuhan permintaan
dalam negeri di Malaysia bermula Januari 2015 hingga terkini,

berbanding statistik pada tahun 2014 pada tempoh yang sama.



JAWAPAN: Y.B SENATOR DATO' SRI ABDUL WAHID B. OMAR,

MENTERI DI JABATAN PERDANA MENTERI

Tuan Yang di-Pertua,

Ekonomi Malaysia telah berkembang 5.3% pada separuh pertama
2015 berbanding 6.4% dalam tempoh yang sama pada tahun 2014.
Secara ' keseluruhan, pertumbuhan disokong oleh penggunaan
swasta yang meningkat pada kadar 7.6% berbanding 6.7% pada
tempoh yang sama tahun lepas, kesan daripada perbelanjaan
penggunaan yang dibawa ke hadapan sebelum pelaksanaan cukai
barang dan perkhidmatan (GST), terutama dalam makanan dan
minuman, komunikasi dan pengangkutan. Prestasi ini turut didorong
oleh keadaan guna tenaga yang stabil dan pertumbuhan upah yang
lebih tinggi pada awal tahun 2015. Sementara itu, penggunaan
awam tumbuh lebih tinggi pada kadar 5.5% berbanding 3.6% pada
separuh pertama 2014, berikutan peningkatan perbelanjaan dalam
bekalan dan perkhidmatan serta pertumbuhan mampan dalam

emolumen.

Pelaburan swasta pula mencatatkan pertumbuhan yang lebih
perlahan pada kadar 7.5% berbanding 8.7% pada tempoh yang sama
2014, akibat penyusutan perbelanjaan ke atas jentera dan peralatan,
terutamanya bagi segmen pengangkutan. Namun, penyusutan
tersebut telah diimbangi oleh perbelanjaan modal yang tinggi dalam
sektor perkilangan berorientasikan eksport dan perkhidmatan
berkaitan telekomunikasi dan pengangkutan. Pelaburan awam

tumbuh kepada -3.7% berbanding -4.8% pada separuh pertama 2014



kesan daripada beberapa projek pelaburan oleh Perusahaan Awam
Bukan Kewangan (PABK) yang berada pada fasa hampir selesai.
Pertumbuhan bagi sektor luaran pada separuh pertama 2015 telah
merosot sebanyak -2.2% berbanding 8.3% bagi tempoh yang sama
2014 bagi eksport dan -0.9% berbanding 6.1% pada 2014 bagi
import akibat penyusutan harga komoditi, terutama minyak mentah

dan gas asli cecair.

Sekian. Terima kasih.



NO. SOALAN : 20

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA : LOKE SIEW FOOK [SEREMBAN]
TARIKH : 4 NOVEMBER 2015 (RABU)
SOALAN

Tuan Loke Siew Fook [Seremban] minta PERDANA MENTERI

menyatakan butir-butir terperinci projek-projek yang telah diluluskan dan
akan dilaksanakan untuk membangunkan Malaysia Vision Valley di
Negeri Sembilan serta bagaimanakah projek-projek tersebut dibiayai

serta kosnya.



JAWAPAN: YB SENATOR DATO' SRI ABDUL WAHID B. OMAR
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, Malaysia Vision Valley
(MVWV) merupakan satu projek pembangunan bersepadu baharu yang
diterajui oleh sektor swasta dan akan dilaksanakan berasaskan konsep
perkongsian awam swasta. Pembangunan MVV meliputi beberapa
kluster strategik dengan tumpuan kepada beberapa projek pemangkin
utama seperti Integrated Transport District, Sports and Recreation City,
Biopolis and Wellness City, Knowledge City dan Hi-tech and Industrial
Park.

Pembangunan MVV menjadi pelengkap kepada kawasan
pertumbuhan Greater Kuala Lumpur di Lembah Klang. Ini selaras
dengan kedudukan geografi MVV yang berada dalam lingkungan
Konurbasi Kuala Lumpur seperti dinyatakan dalam Rancangan Fizikal

Negara.

Sebagai permulaan, dalam Rancangan Malaysia Kesebelas,
Kerajaan telah mengenal pasti empat (4) projek utama berjumiah
RM&550.5 juta yang akan dilaksanakan di dalam kawasan pembangunan
MVV. Projek tersebut adalah seperti berikut:

i menaiktaraf jalan dari Sepang (KLIA) - Teluk Kemang,
Laluan 5, Port Dickson, Negeri Sembilan dengan kos
sebanyak RM260 juta ;



ii. membina jalan baru dari Nilai - Labu ke Bandar Enstek -

KLIA, Negeri Sembilan dengan kos sebanyak RM200 juta ;

iii.  membina jalan susur dari Tol baru Seremban ke Jalan
Lingkaran Tengah Seremban, Jalan Seremban - Labu
FT362, Negeri Sembilan dengan kos sebanyak RM90 juta ;

dan

iv.  Kajian bagi Skim Bekalan Air Lembangan Linggi (Bunded
Storage) dengan kos sebanyak RM500 ribu.

Projek yang diluluskan ini adalah penting bagi meningkatkan
ketersambungan di MVV melalui penyediaan infrastruktur yang lengkap
bukan hanya kepada pelabur swasta tetapi juga kepada penduduk

setempat.

Pembangunan MVV dijangka memberi impak positif kepada
ekonomi negara dengan jumlah pelaburan dianggarkan sebanyak
RM417.6 bilion menjelang tahun 2045 dengan lebih daripada 80% akan

disumbangkan oleh pelaburan swasta.
Antara projek yang akan menjana pelaburan swasta adalah
pembangunan Seremban Central, Seremban Resort City, Projek

Perumahan PR1MA, PD Waterfront dan PD Splash Park.

Sekian, terima kasih.



NO. SOALAN : 21

PEMBERITAHUAN PERTANYAAN
DEWAN RAKYAT

PERTANYAAN ) LISAN

DARIPADA - Datuk Dr. Makin @ Marcus Mojigoh
[PUTATAN]

TARIKH - 4 NOVEMBER 2015 (RABU)

SOALAN

Datuk Dr. Makin @ Marcus Mojigoh [ Putatan ] minta PERDANA
MENTERI menyatakan :-

(a) sama ada pihak Kerajaan telah menetapkan kod etika pakaian bagi
orang awam yang ingin berurusan dengan jabatan dan agensi Kerajaan;
dan

(b) sekiranya gagal mematuhinya, apakah jenis tindakan yang diambil dan
apakah reaksi/penerimaan rakyat ke atas perkara ini.



JAWAPAN: YB DATO' SRI AZALINA BINTI DATO' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pada ketika ini tiada kod etika
pakaian yang khusus untuk orang awam yang berurusan dengan pejabat
Kerajaan. Hanya penjawat awam tertakluk kepada etika berpakaian yang

dikeluarkan dari semasa ke semasa.

Oleh yang demikian, orang awam boleh memakai pakaian yang
bersesuaian selari dengan adat dan nilai ketimuran ketika berurusan di
pejabat Kerajaan. Walaubagaimanapun, Kerajaan tetap memberi layanan

kepada orang awam yang memakai pakaian yang kurang sesuai.
Ketua Jabatan yang berkenaan boleh menasihati orang awamsupaya
sentiasa memakai pakaian yang sopan semasa berurusan dengan Jabatan

Kerajaan.

Sekian, terima kasih.



SOALAN (22)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN : LISAN

TARIKH : 4 NOVEMBER 2015
[ RABU ]

DARIPADA ; Y.B. TAN SRI DATO'" SERI ABD KHALID BIN
IBRAHIM

[ BANDAR TUN RAZAK ]

SOALAN :-

Y.B. TAN SRI DATO' SERI ABD KHALID BIN IBRAHIM [ BANDAR TUN
RAZAK ] minta MENTERI KESEJAHTERAAN BANDAR, PERUMAHAN
DAN KERAJAAN TEMPATAN menyatakan perincian strategi baharu bagi
memastikan rakyat berpendapatan rendah dan sederhana mampu memiliki
rumah sendiri memandangkan kajian Institut Penyelidikan Khazanah
mendapati harga rumah secara purata adalah 4.4 kali ganda pendapatan
tahunan isi rumah sedangkan nisbah yang sepatutnya hanyalah 3.3 kali.



JAWAPAN :-
Tuan Yang di-Pertua,

Untuk makluman Ahli Yang Berhormat, pada masa ini usaha dan strategi
Kerajaan sememangnya berfokus kepada agenda pemilikan rumah kepada
rakyat. Lantaran itu, Kerajaan telah melaksanakan pelbagai program
perumahan bagi memastikan rakyat dapat memiliki rumah, antaranya ialah
melalui pelaksanaan Program Perumahan Rakyat (PPR) oleh
Kementerian Kesejahteraan Bandar, Perumahan dan Kerajaan Tempatan
(KPKT) kepada golongan berpendapatan rendah dan sederhana di
kawasan bandar dan pinggir bandar, Program Bantuan Rumah (PBR)
kepada golongan miskin luar bandar oleh Kementerian Kemajuan Luar
Bandar dan Wilayah (KKLW), Program Rumah Mesra Rakyat 1Malaysia
(RMR1M) yang dikendalikan oleh Syarikat Perumahan Negara Berhad
(SPNB), Program Perumahan Rakyat 1Malaysia (PR1MA) bagi
menyediakan nerumahan kepada golongan berpendapatan sederhana dan
Skim Rumah Pertamaku (SRP) oleh Kementerian Kewangan (MOF) bagi
membantu rakyat membeli rumah pertama mereka dengan mendapatkan

pembiayaan sebanyak 100%. Kerajaan juga telah memperkenalkan Skim



Perumahan Mampu Milik Swasta (MyHome) yang menawarkan subsidi
sehingga 30% daripada harga sebenar rumah kepada rakyat
berpendapatan sederhana dan rendah, Program Perumahan Penjawat
Awam 1Malaysia (PPA1M) yang membantu pemilikan rumah pada harga
yang lebih rendah berbanding harga pasaran khusus kepada golongan
penjawat awam dan Program Pembiayaan Deposit Pertama seperti
mana yang diumum\kan dalam pembentangan Bajet 2016 oleh Y.A.B

Perdana Menteri baru-baru ini.

Bagi memastikan kesemua perancangan untuk membantu pemilikan
rumah kepada rakyat dicapai, Kementerian ini telah menubuhkan
Jawatankuasa Perumahan Negara (JPEN) yang dipengerusikan oleh
Y.B. Menteri Kesejahteraan Bandar, Perumahan dan Kerajaan Tempatan.
Kerajaan juga telah menubuhkan Majlis Perumahan Negara (MPN) yang
dipengerusikan oleh Y.A.B. Perdana Menteri yang berperanan untuk
merangka strategi dan pelan tindakan secara menyeluruh, ’menyelaras
aspek perundangan dan mekanisme harga hartanah serta memastikan

penyediaan rumah secara lebih efektif dan efisien.



Selain itu juga, Kerajaan-kerajaan Negeri berperanan penting dalam
memastikan pelaksanaan dasar Kerajaan Persekutuan untuk memastikan
akses pemilikan rumah kepada rakyat dapat direalisasikan. Hal ini
dilaksanakan dengan memastikan syarat pembinaan kos rendah dan
rumah mampu milik dikenakan kepada pemaju perumahan semasa
mereka mengemukakan permohonan kelulusan pembangunan tanah dan

kelulusan Kebenaran Merancang daripada Pihak Berkuasa Negeri.

Kerajaan tidak mempunyai kuasa untuk menentukan harga sebenar rumah
dalam pasaran memandangkan Malaysia mengamalkan sistem pasaran
ekonomi bebas dan ianya turut melibatkan sektor hartanah dalam negara.
Namun demikian, pelbagai bentuk inisiatif dan insentif telah diperkenalkan
oleh Kerajaan bagi memastikan kestabilan harga rumah dan akses
pemilikan rumah. Berdasarkan Laporan Pasaran Harta 2014, peningkatan
harga rumah dilaporkan terkawal dengan kadar peningkatan yang lebih
perlahan berbanding beberapa tahun sebelumnya. la adalah hasil usaha
berterusan yang diambil oleh Kerajaan untuk membendung spekulasi
harga rumah dalam negara dan seterusnya dapat memastikan peluang

pemilikan rumah kepada rakyat dicapai.



PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KETIGA BELAS

PERTANYAAN - LISAN

DARIPADA - DATO' WIRA OTHMAN BIN ABDUL
[ PENDANG - BN ]

TARIKH - 4 NOVEMBER 2015 (RABU)

SOALAN (NO. 23)

Minta MENTERI BELIA DAN SUKAN menyatakan apakah langkah-
langkah untuk meningkatkan kualiti kepimpinan belia daerah seluruh
negara. Berapakah peruntukan satu tahun diberikan kepada Pejabat

Belia Daerah untuk program seperti ini.

1 SULIT



SULIT

JAWAPAN
Yang di-Pertua,

Untuk makluman Ahli Yang Berhormat, Kementerian Belia dan
Sukan telah melaksanakan program-program kepimpinan di
peringkat daerah seperti Kursus Kepimpinan Organisasi, Maijlis
Perundingan Belia Daerah dan Anugerah Remaja Perdana

Daerah.

= Anggaran keseluruhan peruntukan bagi pelaksanaan program-
program tersebut di seluruh Malaysia adalah berjumlah RM9 juta.
Peruntukan ini adalah tertakluk kepada peruntukan tahunan

semasa.

Sekian, terima kasih.

2 SULIT



SOALAN NO: 24

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA : YB TUAN AHMAD MARZUK BIN SHAARY
[ BACHOK]

TARIKH : 4 NOVEMBER 2015

SOALAN

YB Tuan Ahmad Marzuk bin Shaary [Bachok] minta MENTERI
KESIHATAN menyatakan jumlah pesakit kronik di Parlimen Bachok.
Nvatakan jumlah kes kematian akibat kelewatan mendapat rawatan di
hospital yang dialami oleh. penduduk Bachok. Apakah tahap peratus

kemajuan dan jumlah kos terkini pembinaan Hospital Bachok.

Tuan Yang di-Pertua,

Penyakit kronik adalah penyakit tidak berjangkit seperti penyakit
jantung, diabetes mellitus, hypertension, sistem pernafasan kronik,
kanser dan strok. Penyakit kronik ini menyerang kepada semua

golongan umur, kelas dan warganegara.

Jumlah pesakit kronik dari daerah Bachok sehingga September 2015
adalah seramai 7,892 orang iaitu pesakit hypertension seramai 3,351
pesakit diabetes mellitus seramai 4,021 orang dan pesakit sistem

pernafasan kronik seramai 520 orang.
1



Maklumat berkaitan jumlah kes kematian akibat kelewatan mendapat
rawatan dihospital yang dialami oleh penduduk daerah Bachok tidak
dapat diperolehi. Walaubagaimana pun, merujuk kepada buku daftar
kematian di Unit forensik, Hospital Raja Perempuan Zainab II, terdapat
sebanyak 125 kematian pesakit yang dibawa ke Hospital Raja
Perempuan Zainab |l dari Daerah Bachok dalam tempoh di antara

Januari hingga September 2015.
Tuan Yang di-Pertua,

Bagi projek pembinaan Hospital Bachok, pembinaan hospital berkenaan
dengan kemudahan 76 katil berjalan mengikut perancangan seperti
yang dijadualkan oleh Kementerian Kesihatan Malaysia (KKM) dan

Jabatan Kerja Raya (JKR) sebagai Agensi Pelaksana.

Pada masa ini, pembinaan Hospital Bachok sedang dalam peringkat
rekabentuk terperinci di mana proses ini dijangka akan disiapkan dalam
bulan November, 2015. Pihak JKR dijangka tender projek ini pada bulan
Disember 2015. Surat Setuju Terima dijangka akan dikeluarkan pada
April 2016 manakala Tarikh Milik Tapak dijangka pada Mei 2016.
Pelaksanaan projek ini akan mengambil masa selama tiga puluh enam
bulan (36) tulan di mana projek ini dijangka akan disiapkan pada Mei
2019. Kos terkini pembinaan Hospital Bachok adalah berjumlah RM141

juta termasuk Goods and Services Tax (GST).



SOALAN NO. : 25
DEWAN RAKYAT MALAYSIA
PERTANYAAN LISAN
PERTANYAAN : LISAN

DARIPADA :  DR. NOOR AZMI BIN GHAZALI [ BAGAN
SERAI ]

TARIKH . 4/11/2015

RUJUKAN :  DRO33

SOALAN

Dr. Noor Azmi bin Ghazali [ Bagan Serai ] minta MENTERI SUMBER
ASLI DAN ALAM SEKITAR menyatakan apakah kesan jangkamasa
pendek dan jangkamasa panjang isu jerebu yang sudah lama dan kini
menjadi fenomena tahunan yang makin membimbangkan rakyat
khususnya dari aspek kesihatan, pertanian serta produktiviti dan apakah
langkah Kerajaan dalam perkara ini selain menandatangani MOU

bersama negara jiran.



JAWAPAN
Tuan Yang Dipertua,

Untuk makluman Ahli Yang Berhormat,

Malaysia sentiasa menggesa Kerajaan Indonesia supaya mengambil
langkah berkesan bagi menangani masalah jerebu sama ada melalui
kerjasama dua hala atau sub-serantau melalui Jawatankuasa Pemandu
Menteri Alam Sekitar Mengenai Pencemaran Jerebu Merentas
Sempadan (Sub-Regional Ministerial Steering Committee on
Transboundary Haze Pollution) melibatkan lima (5) buah negara iaitu

Brunei, Indonesia, Malaysia, Singapura dan Thailand.

Menyingkap episod jerebu yang melanda negara semenjak 22 Ogos 2015
hingga 12 Oktober 2015, pihak Kerajaan telah mengambil beberapa
tindakan bagi mengatasi masalah ini , iaitu yang terbaharu melibatkan
perkara-perkara berikut:-

1. YAB Perdana Menteri telah mengadakan pertemuan dua hala
dengan rakan sejawatannya, Presiden Indonesia, Joko Widodo
padé 11 Oktober 2015 di Jakarta, Indonesia. Kedua-dua
Pemimpin  antara  lainnya telah  bersetuju  untuk
memperkukuhkan kerjasama dalam penyelesaian masalah
jerebu merentas sempadan. Ini termasuk cadangan oleh
Malaysia bagi berkongsi kepakaran dalam pengurusan tanah
gambut secara lestari seperti pembinaan telaga air tanah (tube
well) bagi meninggikan paras air di kawasan tanah gambut
supaya tidak terbakar semasa musim panas dan Kkering.
Presiden Joko Widodo juga telah menyatakan persetujuan
untuk menghantar pegawai-pegawainya ke Malaysia bagi
melihat kaedah Malaysia melaksanakan pencegahan
pembakaran di tanah gambut khasnya melihat infra struktur



pencegahan pembakaran di tanah gambut;

2. Mesyuarat Ke-14 Suruhanjaya Bersama Kerjasama Dua Hala
Malaysia-Indonesia telah diadakan pada 9 dan 10 Oktober 2015
di antara Menteri Luar Negeri Malaysia dan Menteri Luar Negeri
Indonesia.  Perbincangan tersebut menjurus kepada
penyelesaian masalah jerebu merentas sempadan yang telah
memberi kesan ketara kepada penduduk Malaysia, Indonesia
dan Singapura serta tindakan yang telah diambil Indonesia
untuk menanganinya melalui tindakan pemadaman ke kawasan
kebakaran dan tindakan tegas ke atas syarikat serta individu
yang didapati menyebabkan kebakaran. Kerajaan Indonesia
amat menghargai bantuan Malaysia dalam membekalkan
pesawat untuk membantu aktiviti pemadaman di Sumatera
Selatan dan menghargai sokongan Malaysia untuk Indonesia
menjadi negara tuan rumah bagi “ASEAN Transboundary Haze
Coordinating Centre” yang sedang dalam proses

pembangunan; dan

3. Penyaluran bantuan pemadaman kebakaran di Sumatera
Selatan dan Palembang, Sumatera, Indonesia telah bermula
pada 11 Oktober 2015 yang melibatkan mobilisasi pesawat
‘Bombardier CL 415" milik Agensi Penguatkuasaan Maritim
Malaysia (APMM) bagi operasi pengeboman air (water
bombing) di kawasan-kawasan kebakaran.

Selain itu, Kerajaan kini sedang dalam proses rundingan untuk memeterai
satu Perjanjian Persefahaman (MOU) dengan pihak Indonesia mengenai

tindakan-tindakan pencegahan jerebu. Di bawah Perjanjian



Persefahaman ini, Malaysia dan Indonesia akan bekerjasama, antara
lainnya dalam bidang pembangunan keupayaan (capacity building) dan
perkongsian maklumat serta kepakaran dalam bidang penguatkuasaan
undang-undang pembakaran terbuka, teknologi perladangan tanpa
pembakaran (zero burning), pengurusan tanah gambut yang mapan dan

latihan pemadaman kebakaran.

Kita berharap agar rundingan mengenai Perjanjian Persefahaman (MOU)
ini dapat kita selesaikan menjelang mesyuarat-mesyuarat Menteri-
Menteri Alam Sekitar ASEAN Ke-13 (13th ASEAN Ministerial Meeting on
Environment, AMME) dan “Conference of Parties (COP) to the ASEAN
Agreement on Transboundary Haze Pollution™ Ke-11 pada 26 hingga 30
Oktober 2015 di Hanoi, Viet Nam.

Sekian, terima kasih



PEMBERITAHUAN PERTANYAAN
DEWAN RAKYAT

PERTANYAAN : BAGI JAWAB LISAN

DARIPADA : DATO’ HAJI IRMOHIZAM BINN HAJI
IBRAHIM [KUALA SELANGOR]

TARIKH s 4 NOVEMBER 2015 (RABU)

SOALAN ; 27

DATO’ HAJI IRMOHIZAM BIN HAJI IBRAHIM [KUALA SELANGOR]
minta MENTERI PENGANGKUTAN menyatakan sejauh manakah
Jabatan Penerbangan Awam memastikan sesebuah sekolah
penerbangan mematuhi semua piawaian dan amalan yang ditetapkan
oleh Pertubuhan Penerbangan Awam Antarabangsa (ICAO) dipatuhi
sebelum mengeluarkan Sijil Kelulusan kepada sekolah tersebut yang

mana penting dalam konteks menjamin kualiti latihan juruterbang.



JAWAPAN
Tuan Yang di-Pertua,

Untuk makluman Ahli Yang Berhormat, sekolah penerbangan
dikawalselia oleh Jabatan Penerbangan Awam (DCA) melalui Peraturan
45, Peraturan-Peraturan Penerbangan Awam (Civil Aviation Regulations
- CAR) 1996 dan juga Aeronautical Information Circular (AIC) 25/2005
yang me'rupakan perundangan yang digunapakai sejak 18 Ogos 2005.
Kedua-dua asas peraturan ini adalah instrumen yang digunapakai untuk
memastikan sekolah-sekolah penerbangan menjalankan operasi mereka
dengan betul, cekap dan selamat sebelum sijil Certificate of Approval

(COA) dikeluarkan oleh DCA untuk membolehkan mereka beroperasi.

Selain daripada itu, DCA turut mengeluarkan manual berhubung
Approved Flight Training Organization (AFTO) sebagai panduan untuk
membimbing sekolah-sekolah ini dalam menyediakan fasiliti, kapal
terbang serta tenaga pengajar penerbangan (flight instructor) dan ground
school instructor yang mencukupi serta memenuhi kriteria yang
diperlukan seperti yang dinyatakan oleh kedua-dua perundangan di

atas.

Kesemua asas perundangan/peraturan dan juga manual yang
dikeluarkan oleh DCA adalah berpandukan kepada Standards and
Recommended Practices (SARP) dan juga pelbagai manual panduan
lain yang di amalkan dan dikeluarkan oleh Pertubuhan Penerbangan
Awam Antarabangsa (International Civil Aviation Organisation - |ICAO).
Oleh yang demikian, Peraturan 45 dalam Peraturan—Peraturan
Penerbangan Awam 1996 dan AIC 2/2005 perlu dipenuhi sebelum sijil

kebenaran tersebut dikeluarkan.



NO. SOALAN: 28

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA ; PUAN TEO NIE CHING
[KULAI ]

TARIKH : 4.11.2015 (RABU)

SOALAN

Puan Teo Nie Ching [ Kulai ] minta PERDANA MENTERI
menyatakan samada Kerajaan setuju untuk meminda -Seksyen 36
Akta SPRM 2009 supaya SPRM boleh secara terus meminta
seseorang individu itu untuk mengisytiharkan kewangan atau harta

benda mereka tanpa ada siasatan awal dibuat terlebih dahulu

JAWAPAN: YB DATO’PAUL LOW SENG KUAN
MENTERI DI JABATAN PERDANA MENTERI

Tan Sri Yang di-Pertua,

Suruhanjaya Pencegahan Rasuah Malaysia (SPRM) bersama
Jabatan Peguam Negara sedang dalam proses penelitian
menyeluruh bagi penambahbaikan beberapa peruntukan dalam Akta
SPRM 2009 bagi memperkasakan agenda pembanterasan rasuah

negara.

Sekian, terima kasih.



NO SOALAN :29

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN ANUAR BIN ABD. MANAP
(SEKIJANG)

PERTANYAAN : LISAN

TARIKH : 04.11.2015

Y.B. TUAN ANUAR BIN ABD. MANAP [ SEKIJANG ] minta MENTERI
KEWANGAN menyatakan kedudukan semasa rizab antarabangsa Bank
Negara Malaysia dan apakah unjuran rizab antarabangsa ini untuk tempoh

5 tahun akan datang.

JAWAPAN

Untuk makluman Ahli Yang Berhormat, pada 15 Oktober 2015, kedudukan
rizab antarabangsa Malaysia kekal kukuh pada RM418 bilion atau USD94.1
bilion, memadai untuk menampung 8.8 bulan import tertangguh dan 1.2
kali lebih tinggi daripada hutang luar negeri jangka pendek. Ini adalah

berikutan sentimen pelabur yang bertambah baik. Paras rizab ini



merupakan 7.1 kali lebih tinggi berbanding jumlah rizab yang dicatat
semasa krisis kewangan Asia pada tahun 1997 iaitu sebanyak RM59.1
bilion. Turun naik dalam paras rizab antarabangsa merupakan perkara
biasa dalam mana-mana rejim kadar pertukaran apungan terurus dan
adalah amat sukar untuk mengunjur kedudukan rizab antarabangsa
memandangkan ia didorong oleh faktor-faktor global yang di luar kawalan

dasar domestik.

2. Berkaitan dengan jumlah hutang negara, sehingga Jun 2015 jumlah
hutang atau merujuk kepada hutang luar Malaysia adalah berjumlah
RM794.3 bilion atau 68.4% daripada Keluaran Dalam Negeri Kasar (KDNK).
Daripada jumlah tersebut, hutang luar pesisir Kerajaan Persekutuan
berjumlah RM18.8 bilion atau 2.4%, manakala hutang sektor swasta
berjumlah RM300.4 bilion (37.8%) dan pemegang bukan pemastautin pula
menyumbang RM304.9 bilion (38.4%). Sebagai peratusan daripada KDNK

pula, hutang luar pesisir Kerajaan Persekutuan hanya 1.6%.

3. Paras hutang luar Malaysia adalah terkawal. Ini adalah disebabkan oleh

sebahagian besar daripada hutang luar Malaysia ini adalah pinjaman oleh



sektor swasta dan Syarikat Awam Bukan Kerajaan (SABK) untuk dilaburkan
di dalam sektor yang produktif secara cekap dan efisyen. Pelaburan ini
berupaya memberi pulangan yang tinggi dan meningkatkan keupayaan

bayaran balik pinjaman.

4. Berkenaan kedudukan kewangan semasa negara pula, pada tahun
2015 kutipan hasil Kerajaan Persekutuan dianggar berjumlah RM222.5
bilion atau 19.2% daripada KDNK (2014: RM220.6 billion, 19.9% daripada
KDNK). Jumlah perbelanjaan Kerajaan Persekutuan pada tahun 2015 pula
dianggar sebanyak RM260.7 bilion atau 22.5% daripada KDNK dengan
perbelanjaan mengurus berjumlah RM213.3 bilion dan perbelanjaan
pembangunan sebanyak RM47.4 bilion. Oleh itu, kedudukan kewangan
Kerajaan Persekutuan bagi taHun 2015 dianggar mencatat defisit

keseluruhan berjumlah RM37.2 bilion atau 3.2% daripada KDNK.



SOALAN (30)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN LISAN

TARIKH : 4 NOVEMBER 2015
[ RABU ]

DARIPADA : Y.B. TUAN JEFF OOl CHUAN AUN
[ JELUTONG ]

SOALAN :-

Y.B. TUAN JEFF OOl CHUAN AUN [ JELUTONG ] minta MENTERI
KESEJAHTERAAN BANDAR, PERUMAHAN DAN KERAJAAN
TEMPATAN menyatakan apakah sebabnya permit iklan dan lesen pemaju
(Advertising Permit and Developer License) bagi 47 projek di Pulau Pinang
telah dibekukan sedangkan semua permohonan tersebut menepati syarat.



JAWAPAN :-
Tuan Yang di-Pertua,

Untuk makluman Ahli Yang Berhormat, Kerajaan tidak pernah
membekukan pemberian lesen-lesen pemajuan perumahan bagi projek-

projek di Pulau Pinang.

Pada tahun 2014, Kementerian Kesejahteraan Bandar, Perumahan dan
Kerajaan Tempatan (KPKT) telah menerima sebanyak 35 permohonan

lesen dan kesemua lesen tersebut telah diluluskan oleh KPKT.

Hanya permohonan yang benar-benar lengkap dan mematuhi semua

keperluan sahaja yang diluluskan.

N



V226.10

PEMBERITAHUAN PERTANYAAN
DEWAN RAKYAT, MALAYSIA

PERTANYAAN - LISAN

DARIPADA : YB TUAN WAN HASAN BIN MOHD RAMLI
KAWASAN : DUNGUN

TARIKH : 4 NOVEMBER 2015 (RABU)

NO. SOALAN : 31

YB TUAN WAN HASAN BIN MOHD RAMLI [ DUNGUN ] minta MENTERI
PERDAGANGAN ANTARABANGSA DAN INDUSTRI menyatakan

perkembangan berkaitan status perjanjian TPPA.

JAWAPAN:

Tuan Yang Dipertua,

STATUS RUNDINGAN

| Perjanjian TPP (TPPA), telah selesai dirunding oleh Menteri-Menteri
TPP pada 5 Oktober 2015, setelah berlangsung rundingan selama 5 tahun.

Walau bagaimana pun TPPA masih belum di tandatangani,



V226.10

memandangkan masih terdapat beberapa isu teknikal yang perlu diselesai

secara dua hala di antara negara yang terlibat. Disamping itu, sebelum

Perjanjian TPP dapat ditandatangani, ianya perlu melalui proses berikut:

2.

proses legal scrubbing yang kini sedang berjalan dan dijangka dapat

diselesai dalam masa terdekat;

pengumuman teks Perjanjian TPP, berserta semua jadual akses
pasaran, Annex dan side letters berkaitan, secara serentak kepada
awam oleh semua ahli TPP, yang dijangka dapat dilaksanakan pada

bulan ini; dan

90 hari selepas Presiden Amerika Syarikat memaklumkan Kongress
niat untuk menandatangani Perjanjian TPP, semua ahli TPP akan
memutuskan tarikh Perjanjian TPP dapat ditanda tangani. Paling
awal Perjanjian TPP dapat ditanda tangani adalah pada bulan
Februari 2016, memandangkan Presiden Amerika Syarikat masih

belum memaklumkan perkara ini kepada Kongress.

Dari tarikh Perjanjian TPP di tandatangani, semua ahli TPP

mempunyai tempoh 24 bulan untuk melengkapkan proses domestiknya

bagi membolehkan Perjanjian TPP diratifikasi. Perjanjian TPP akan

berkuatkuasa:

a. apabila 12 ahli TPP telah menyelesaikan proses ratifikasi dalam

tempoh 24 bulan; atau



V226.10

b. sekiranya syarat (a) tidak dapat dipatuhi, ratifikasi adalah perlu oleh
sekurang-kurangnya 6 negara yang menyumbang 85 peratus keluaran

dalam negara kasar secara bergabung.

3. Seperti mana yang dijanjikan oleh Kerajaan, teks rundingan akan
didedahkan umum secara serentak oleh semua negara TPP dalam masa
terdekat. Kajian kos manfaat akan Kerajaan bentangkan nanti bersekali

dengan teks TPP di Parlimen di satu sesi yang akan ditetapkan nanti.

4.  Secara keseluruhan, Kerajaan berpuas hati dengan hasil rundingan
TPP. Ini kerana kepentingan Malaysia telah diambil kira melalui fleksibiliti
yang diberi kepada Malaysia. Dalam pada itu, kita juga mengakui bahawa
dalam beberapa hal kita juga telah membuat kompromi. Untuk beberapa

perkara kita telah berjaya mempertahankan dasar negara. Sebagai contoh,

a. Dasar Bumiputera dipertahankan dalam bab-bab seperti Perolehan
Kerajaan dan Syarikat Milik Kerajaan melalui pelbagai mekanisme
seperti tempoh transisi, ambang nilai perolehan yang tinggi serta

pengecualian beberapa entiti;

b. Dalam isu Hak Harta Intelek pula, obligasi yang dimuktamadkan juga

tidak mengubah ciri-ciri utama dasar paten negara yang sedia ada. .

Tuan Yang Dipertua,

2. Negara-negara TPP terdiri daripada 12 buah negara dengan pasaran
800 juta penduduk dan KDNK USD$27.5 trilion. Malaysia akan menikmati
akses pasaran berkeutamaan khususnya ke 4 pasaran FTA yang baharu,
laitu Amerika Syarikat, Kanada, Mexico dan Peru kerana kebanyakan duti

import akan dimansuhkan sebaik sahaja TPP berkuat kuasa.

6. Sebagai contoh, dengan TPP, duti import bagi hampir 73% daripada
ekport barangan tekstil ke Amerika Syarikat akan dimansuhkan serta-merta
dengan kuat kuasanya TPP. Tanpa TPP, hanya 11% daripada ekport tektil
ke Amerika Syarikat yang menikmati duti import sifar. (Contoh pengeksport
tekstil utama: RAMATEX dan PEN APPAREL)

7. Selain itu, TPP juga akan memansuhkan duti import bagi produk-
produk eksport utama Malaysia seperti E&E, barangan getah, minyak
sawit, alat ganti automotif, serta produk kayu-kayan ke pasaran TPP

khususnya ke Amerika Syarikat, Kanada, dan Mexico dan Peru.

8. Dari segi pelaburan pula, Malaysia dijangka kekal sebagai destinasi

pelaburan dan hub pembuatan yang menarik di rantau ini.
Tuan Yang Dipertua,

9. Jika Malaysia bersetuju untuk menyertai TPP, produk Malaysia akan
dapat berdaya saing di pasaran TPP dalam menghadapi persaingan

pr'odAuk déﬂrimneg'é;é 'ser—éntau '_seperti Viet Nam, dan ‘Swihgé'p'uraw Aymangijuga

merupakan ahli TPP.

10. Dalam menimbang obligasi penyertaan Malaysia dalam TPP,
Kerajaan sedar akan cabaran yang perlu ditangani di samping manfaat
yang sedang menunggu kita. Sehubungan itu, dalam setiap dasar atau
keputusan yang kita ada baik dan buruknya. Begitu juga dengan liberalisasi
pasaran. Penilaian terhadap impak TPP sedang dilaksanakan oleh

pasukan kajian.

Tuan Yang dipertua,

11. Saya ingin menegaskan di sini, bahawa Malaysia merupakan sebuah
negara yang amat bergantung kepada perdagangan sejak beberapa kurun
lagi. Malaysia mendapat faedah yang besar daripada perdagangan
antarabangsa, yang telah menyumbangkan kepada pertumbuhan ekonomi
negara, serta menjana peluang pekerjaan bagi rakyat Malaysia. Sejak
1997, Malaysia telah megalami lebihan dagangan secara berturut-turut dan
pada 2014, lebihan dagangan negara adalah RM83.11 billion. Bagi
memastikan negara terus berdaya saing di arena global, Malaysia akan
terus melihat peluang-peluang untuk meningkatkan perdagangan dan
pelaburan melalui FTA.



NO. SOALAN: 32

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO' JOHARI BIN ABDUL [ SUNGAI PETANI ]
TARIKH : 4 NOVEMBER 2015

RUJUKAN : 8245

SOALAN:

Dato’' Johari bin Abdul [ Sungai Petani ] minta MENTERI DALAM
NEGERI menyatakan Kerajaan tidak menghalang Himpunan Maruah
Melayu yang telah berlangsung pada 16 September 2015 di Kuala
Lumpur. Jika ia menjadi satu kesalahan di sisi undang-undang
adakah pihak polis telah mengambil tindakan terhadap penganjur dan
berapa tangkapan telah dibuat dan jika ada bila mereka ini didakwa

di mahkamah.



JAWAPAN:
Tuan Yang di-Pertua,

Pihak Kerajaan tidak pernah menghalang sebarang
perhimpunan yang diadakan oleh mana-mana pihak selagi
perhimpunan tersebut memenuhi kehendak yang termaktub
dalam Akta Perhimpunan Aman 2012 (APA) dan perhimpunan
tersebut tidak menjejaskan keselamatan persekutuan, mana-

mana bahagiannya atau kententeraman awam.

Pihak Polis DiRaja Malaysia (PDRM) tidak menghalang
perhimpunan Himpunan Rakyat Bersatu pada 16 September
2015 diadakan memandangkan perhimpunan berkenaan telah
memenuhi kehendak Akta Perhimpunan Aman 2012. Bagi
Perhimpunan Himpunan Rakyat Bersatu, pihak polis menerima
sebanyak 26 laporan polis dan 15 kertas siasatan (/nvestigation
Paper - IP) telah dibuka bersabit kesalahan di bawah pelbagai
akta sehingga 17 September 2015.

PDRM sedang menjalankan siasatan dengan teliti dan rapi bagi
mengenalpasti dan mendakwa pihak-pihak yang melanggar
undang-undang semasa perhimpunan berlangsung selaras
dengan peruntukan Akta Perhimpunan Aman 2012 dan lain-lain
peruntukan undéng-undang sedia ada. Pihak PDRM sedang
menyiapkan kertas-kertas siasatan berkaitan dan dikemukakan
kepada pihak Timbalan Pendakwa Raya (TPR) untuk arahan

lanjut.



NO SOALAN :33

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATO' MANSOR BIN OTHMAN
(NIBONG TEBAL)

PERTANYAAN : LISAN

TARIKH : 04.11.2015

Y.B. DATO' MANSOR BIN OTHMAN [ NIBONG TEBAL ] minta
MENTERI KEWANGAM menyatakan jumlah kutipan Cukai Barangan dan
Perkhidmatan, GST, mengikut negeri semenjak sistem cukai ini
dilaksanakan dan memperincikan agihan hasil tersebut yang dikatakan

boleh memberi manfaat kepada rakyat.

JAWAPAN

Untuk makluman Ahli Yang Berhormat, Kerajaan menjangkakan hasil GST
pada tahun 2015 sebanyak 27 bilion ringgit. Memandangkan hasil GST
adalah dilevi di bawah Akta Cukai Barang dan Perkhidmatan dan

dikuatkuasakan di seluruh Malaysia, ia merupakan cukai persekutuan,



maka kutipan cukai berdasarkan negeri atau di mana sesuatu perniagaan
membuat bayaran tidak semestinya menggambarkan bahawa hasil
tersebut berkaitan dengan aktiviti ekonomi di negeri tersebut semata-
mata. Di samping itu, GST import juga lebih tertumpu kepada negeri-
negeri yang mempunyai pelabuhan utama. Sehubungan itu, adalah
menjadi amalan Jabatan Kastam Diraja Malaysia dan Kementerian
Kewangan untuk tidak memperincikan kutipan hasil GST berdasarkan

negeri.

GST merupakan hasil Kerajaan Persekutuan yang akan dimasukkan
ke dalam Kumpulan Wang Disatukan bersama hasil-hasil Kerajaan yang
lain dan seterusnya akan diagihkan kepada semua Kementerian, Jabatan
dan agensi bagi melaksanakan pelbagai projek pembangunan di seluruh
.negara untuk manfaat semua lapisan rakyat. Pengagihan ini dilakukan
menerusi Bajet Tahunan yang dibuat pada setiap tahun. Ahtara projek
yang dilaksanakan ialah meningkatkan lagi tahap perkhidmatan
keselamatan, pendidikan dan kesihatan serta pemberian tunai (BR1M)
kepada golongan sasar supaya segenap lapisan rakyat mendapat manfaat

yang sewajarnya.



NO SOALAN :34

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATUK WEE JECK SENG
(TANJONG PIAI)

PERTANYAAN : LISAN
TARIKH : 04.11.2015

Y.B. DATUK WEE JECK SENG [ TANJONG PIAI ] minta MENTERI
KEWANGAN menyatakan apakah langkah yang dibuat bagi memastikan
para peniaga memansuhkan cukai SST 10% dan hanya mengenakan cukai
GST 6% kepada pengguna oleh kerana banyak aduan yang dibuat masih
menggambarkan cukai SST 10% dikenakan sekali dengan cukai GST 6%
berdasarkan harga barangan yang menjadi sebegitu mahal bila ditambah

dengan cukai GST 6%.

JAWAPAN

Untuk makluman Ahli Yang Berhormat, selaras dengan pelaksanaan GST

mulai 1 April 2015, cukai jualan dan cukai perkhidmatan (SST) telah



dimansuhkan sepenuhnya.

Bagi memastikan peniaga melaksanakan GST dan memansuhkan SST,

Kerajaan telah melaksanakan langkah-langkah berikut:

I. Menyediakan kemudahan tuntutan bayaran balik khas cukai jualan
(special refund). Kemudahan ini disediakan supaya peniaga
mengeluarkan elemen cukai. jualan daripada sesuatu bérangan tersebut
bagi mengelakkan kenaan cukai dua kali (GST dan cukai jualan); dan

ii. Menguatkuasakan Akta Kawalan Harga dan Anti Pencatutan 2011 yang
ditadbir oleh Kementerian Perdagangan Dalam Negeri, Koperasi dan
Kepenggunaan untuk mengawal peniaga daripada mengambil
kesempatan menaikkan harga dan mengambil untung secara

berlebihan.

Sehingga 26 Oktober 2015, sebanyak 134 kertas siasatan telah
dibuka bagi kesalahan di bawah Akta Kawalan Harga dan Antipencatutan
2011 iaitu 87 kertas siasatan di bawah Seksyen 14(1) kerana mencatut, 43

kertas siasatan di bawah Seksyen 21(5) kerana enggan atau gagal



memberi maklum balas kepada notis yang dikeluarkan dan 4 kertas
siasatan di bawah Seksyen 53A kerana tidak menyimpan rekod

perniagaan.

Daripada jumlah ini, sejumlah 14 kertas telah didakwa di Mahkamah Khas
Antipencatutan iaitu 12 kes telah disabit kesalahan, di mana 12 kes telah
disabit kesalahan masing- masing, 7 kes di bawah Seskyen 21(5) dan 5
kes di bawah Seksyen 14(1) dengan jumlah keseluruhan denda
RM365,500. Sebanyak 2 kes lagi yang telah dituduh dan masih dalam
tindakan pendakwaan di Mahkamah. Sebanyak 13 kes telah dikompaun
iaitu masing-masing 10 kes di bawah Seksyen 14(1) dan 3 kes di bawah
Seksyen 21(5) AKHAP 2011 dengan jumlah keseluruhan kompaun

RM535,000.

Untuk makluman Ahli Yang Berhormat, perubahan harga selepas
pelaksanaan GST adalah seperti yang diunjurkan iaitu csebahagian
mengalami kenaikan, sebahagian mengalami penurunan manakala ada
yang tidak berubah. Namun demikian, perubahan ini tidak hanya semata-

mata dipengaruhi oleh faktor GST sahaja tetapi juga disebabkan oleh



faktor-faktor lain seperti permintaan dan penawaran, kadar tukaran mata
wang asing, perubahan dalam kos pengeluaran termasuk upah/gaji dan

pengangkutan,



NO SOALAN :35

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATO' AHMAD FAUZI BIN ZAHARI
(SETIAWANGSA)

PERTANYAAN : LISAN
TARIKH : 04.11.2015

Y.B. DATO' AHMAD FAUZI BIN ZAHARI [ SETIAWANGSA ] minta
MENTERI KEWANGAN menyatakan berapa lamakah tempoh sebenar

bagi sebuah syarikat membuat tuntutan terhadap Good and Services Tax

(GST) yang dikenakan terhadap mereka.

JAWAPAN

Untuk makluman Ahli Yang Berhormat, bagi sesuatu permohonan tuntutan
cukai input, Kerajaan akan memulangkan bayaran tersebut dalam masa

14 hari bekerja bagi penyerahan borang tuntutan secara online dan 28



hari bagi bekerja bagi penyerahan borang tuntutan secara manual. Bagi
bulan Julai 2015, sebanyak 41.6% permohonan telah diproses dalam
tempoh 14 hari bekerja, 53.8% permohonan telah diproses dalam tempoh
28 hari bekerja dan baki 4.6% permohonan diproses melebihi tempoh 30

hari bekerja. Antara punca kelewatan pulang balik adalah seperti berikut:

I. syarikat menghantar borang dalam tempoh bercukai yang salah;
ii. borang GST-03 salah diisi atau tidak lengkap;
iii. maklumat bank tidak lengkap;
iv. maklumbalas yang lambat oleh pihak syarikat apabila dikuiri oleh pihak
JKDM bagi tujuan verifikasi; dan

v. tuntutan yang diragui.

Di pihak JKDM juga, prosedur yang terlibat telah ditambah baik untuk
memastikan pembayaran balik cukai input dibuat dalam tempoh yang
ditetapkan. Tempoh bayaran balik cukai input juga dijangka akan terus
bertambah baik di masa hadapan apabila pihak syarikat menjadi lebih arif
dalam proses tuntutan dan mengemukakan maklumat yang betul dan

tepat.



NO. SOALAN: 37

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN :  LISAN

DARIPADA  :  PUAN HAJAH ZURAIDA BINTI KAMARUDDIN
[ AMPANG ]

TARIKH . 4 NOVEMBER 2015

RUJUKAN . 8390

SOALAN:

Puan Hajah Zuraida binti Kamaruddin [ Ampang ] minta MENTERI
DALAM NEGERI menyatakan jumlah statistik kadar pembuangan

anak yang semakin berleluasa pada masa kini.



JAWAPAN:
Tuan Yang di-Pertua,

Kes pembuangan bayi mendapat perhatian di media massa dan
sering dibincangkan dalam pelbagai forum di Negara ini. Dalam
siasatan yang dijalankan oleh pihak polis, kes pembuangan bayi
sering dikaitkan dengan perlakuan sumbang seseorang dan
sebagai jalan pintas untuk menutup malu dan perlakuan
sumbangnya dari diketahui masyarakat setempat. Mereka yang
terlibat mengambil langkah untuk membuang bayi berkenaan.
Siasatan yang dijalankan oleh pihak polis adalah mengikut
seksyen 302, seksyen 309 (A), seksyen 312, seksyen 313,
seksyen 314, seksyen 315, seksyen 316 dan seksyen 318 Kanun
Keseksaan. Kesalahan sedemikian disiasat di bawah seksyen
berkenaan kerana ianya melibatkan kesalahan terhadap nyawa

seseorang.

Sebelum kes pembuangan bayi dibuka, pegawai penyiasat akan
membuat penelitian terlebih dahulu untuk mengenalpasti punca
kematian bayi tersebut untuk menentukan kes diklasifikasikan di
bawah mana-mana seksyen yang berkenaan. Sekiranya bayi
yang dibuang masih hidup dan disebabkan perbuatan
membuang bayi mengakibatkan bayi itu meninggal dunia, maka
kes akan disiasat di bawah seksyen 302 KK atau seksyen 304
KK. Walau bagaimanapun, sekiranya bayi itu didapati meninggal

dunia semasa dilahirkan dan kemudian dibuang, maka kes akan

2



disiasat di bawah seksyen yang lain. Klasifikasi kes banyak

bergantung kepada keputusan post-mortem untuk menentukan

sama ada bayi dibuang itu meninggal selepas dibuang atau

meninggal sebelum dibuang.

Statistik kes pembuangan bayi bagi tahun 2013 sehingga 2015

(September) seperti berikut:-

KONTINJEN 2013 2014 LIANSRPT)
PERLIS 5 1 1
KEDAH 3 4 11

PULAU PINANG 6 5 3
PERAK 7 6 6
SELANGOR 19 27 15
KUALA LUMPUR 4 12 10
NEGERI SEMBILAN 5 6 7
MELAKA 2 5 1
JOHOR 10 8 9
PAHANG 2 4 5
TERENGGANU 3 2 3
KELANTAN 1 5 4

- SABAH 14 15 7
SARAWAK 9 3 5
JUMLAH 90 103 87




SOALAN NO: 38

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN: LISAN

DARIPADA: YB DR. LEE BOON CHYE
TARIKH: 4 NOVEMBER 2015
SOALAN:

Dr. Lee Boon Chye [ Gopeng ] minta MENTERI SUMBER
MANUSIA menyatakan Bangunan Pejabat PERKESO yang sedang
diduduki tanpa Sijil Layak Duduk (CF) di seluruh negara.

PR-1333-L70893
JAWAPAN:

Tuan Yang Dipertua,

1. Untuk makluman Dewan Yang Mulia ini, keseluruhan Bangunan
Pejabat PERKESO di seluruh negara berjumlah sebanyak 50 buah.
Daripada jumlah tersebut, sebanyak 34 buah adalah milik PERKESO
dan 16 buah lagi adalah sewaan.



2. Semua Bangunan PERKESO yang diduduki ini telah
mempunyai Sijil Layak Duduk (CF) yang dikeluarkan oleh Pihak
Berkuasa Tempatan (PBT).



NO. SOALAN: 39

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN :  LISAN

DARIPADA :  TUAN IGNATIUS DORELL LEIKING
[ PENAMPANG ]

TARIKH : 4 NOVEMBER 2015

RUJUKAN . 8246

SOALAN:

Tuan Ignatius Dorell Leiking [ Penampang ] minta MENTERI
DALAM NEGERI menyatakan :-

(a) sebab-sebab warga asing dianugerahkan kewarganegaraan
Malaysia. Berikan statistik berkaitan bagi tahun 2000 hingga
September 2015; dan

(b) jika ada permohonan oleh warga asing di Sabah adakah
kelulusan kewarganeraan tersebut dipersetujui oleh Kerajaan Negeri
Sabah.



JAWAPAN:

Tuan Yang di-Pertua,

(a)

Peruntukan undang-undang yang berkaitan dengan
pemerolehan kewarganegaraan Malaysia adalah seperti
mana yang diperuntukkan di Bahagian lll, Perlembagaan
Persekutuan. Antara sebab-sebab permohonan
pemerolehan kewarganegaraan oleh warga asing adalah
kerana mempunyai hubungan kekeluargaan dengan
warganegara Malaysia misalnya melalui perkahwinan,
keberadaan di Persekutuan dalam tempoh yang lama, serta

telah melalui proses asimilasi dengan budaya Malaysia.

Oleh itu, dalam mempertimbangkan permohonan
kewarganegaraan, Kerajaan perlu membuat penelitian yang
terperinci bagi memastikan hanya mereka yang benar-
benar berkelayakan diberikan kelulusan. Dalam hal ini,
warga asing yang berkelayakan boleh mengemukakan
permohonan kewarganegaraan Malaysia secara
penaaftaran ataupun secara naturalisasi tertakluk kepada
sama ada telah memenuhi syarat-syarat utama seperti
telah bermastautin di Persekutuan dalam tempoh yang
dikehendaki, berkelakukan baik dan juga mempunyai

pengetahuan dalam Bahasa Melayu.



Berdasarkan rekod Jabatan Pendaftaran Negara (JPN) bagi
tahun 2000 sehingga 2015, jumlah warga asing yang
memperoleh kewarganegaraan Malaysia adalah seperti
berikut:-

| Jumlah (Orang)

19,332

6,692

22,721

Tarikh Kemaskini: September 2015

(b) Fungsi Kerajaan Persekutuan di bawah Bahagian llI,
Perlembagaan Persekutuan adalah melalui Menteri Kerajaan
Persekutuan dan ini te__rmasuklah isu berkaitan pemerolehan
kewarganegaraan selaras dengan Peruntukan Tambahan
Berhubung Kewarganegaraan di bawah Seksyen 1 Bahagian lll

Jadual Kedua Perlembagaan Persekutuan seperti mana berikut:-

“Fungsi Kerajaan Persekutuan di bawah Bahagian Il
Perlembagaan Persekutuan ini hendaklah dijalankan
oleh mana-mana Menteri Kerajaan Persekutuan
sebagaimana yang diarahkan dari semasa ke semasa
oleh Yang di-Pertuan Agong, dan sebutan dalam
Jadual ini mengenai Menteri hendaklah ditafsirkan

dengan sewajarnya.”




NO SOALAN :40

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN TONY PUA KIAM WEE
| (PETALING JAYA UTARA)

PERTANYAAN : LISAN

TARIKH : 04.11.2015

Y.B. TUAN TONY PUA KIAM WEE [ PETALING JAYA UTARA ] minta
MENTERI KEWANGAN menyatakan sebab Pengarah yang baru untuk
SRC International belum dilantik untuk mengambil alih daripada Nik Faisal
Ariff Kamil dan Dato’ Suboh Md Yassin sedangkan pihak SPRM telah
mengumumkan bahawa kedua-dua Pengarah telah menghilangkan diri

mereka ke luar negeri.

JAWAPAN

Untuk makluman Ahli Yang Berhormat, berdasarkan maklumat yang
diperoleh daripada pihak pengurusan SRC Internctional Sdn Bhd (SRC),

Encik Nik Faisal Ariff Kamil dan YBhg. Datuk Suboh Md Yassin sedang



membuat perancangan untuk ditemu ramah oleh SPRM dalam masa

terdekat bagi membantu siasatan SPRM.

Justeru itu, persoalan mengenai kedudukan mereka sebagai Ahli
Lembaga Pengarah (ALP) SRC adalah tidak timbul sama sekali dan tiada

keperluan untuk melantik ALP yang baharu.



SULIT

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KETIGA BELAS

PERTANYAAN : LISAN

DARIPADA - DR. LEE BOON CHYE

[ GOPENG - PKR ]

TARIKH : 4 NOVEMBER 2015 ( RABU )

SOALAN (NO. 41)

Minta MENTERI BELIA DAN SUKAN menyatakan usaha untuk

memajukan sukan bola sepak.

SULIT



SULIT

JAWAPAN

Yang di-Pertua,

1. Untuk makluman Ahli Yang Berhormat, bagi mengatasi masalah
kemerosotan prestasi pasukan bola sepak negara, pihak Kerajaan
telah mengumumkan penubuhan Tabung Pembangunan Bola
Sepak Negara yang bertujuan untuk melaksanakan program
pembangunan bola sepak akar umbi dalam memastikan Negara

tidak ketandusan pemain-pemain berbakat pada masa akan datang.

2. Pelan Pembangunan Bola Sepak Negara (PPBN) atau National
Football Development Plan (NFDP) telah dilancarkan oleh YAB
Perdana Menteri pada bulan April 2014 sebagai platform terbaik
dalam melaksanakan penstrukturan semula program pembangunan
bola sepak negara secara sistematik. Program ini bertujuan untuk
memastikan pembangunan pemain, kejurulatihan, kemudahan dan
pertandingan dilaksanakan secara berterusan di peringkat akar
umbi. Program ini juga telah diumumkan sebagai salah satu projek
nasional serta pelan jangka panjang, di mana fasa pertama telah
bermula pada tahun 2014 sehingga tahun 2020. Seterusnya fasa
kedua akan dilancarkan bermula tahun 2021 sehingga tahun 2030.

SULIT



SULIT

3. Di samping itu juga, Akademi Bola Sepak Negara Mokhtar Dahari
dijangka akan mula beroperasi pada awal tahun 2017 dan bakal
menjadi sebuah akademi termoden di rantau ASEAN yang akan
melatih lebih 350 bakat-bakat terbaik tanah air yang berumur 13
hingga 17 tahun.

Sekian, terima kasih.

SULIT



PEMBERITAHUAN PERTANYAAN DEWAN RAKYAT YANG
KETIGA BELAS, PENGGAL KETIGA, MESYUARAT KETIGA

PERTANYAAN : LISAN

DARIPADA : DATUK DR MOHD KHAIRUDDIN AMAN
BIN RAZALI
[KUALA NERUS]

TARIKH : 4 NOV 2015

SOALAN - 42

DATUK DR MOHD KHAIRUDDIN AMAN RAZALI [ KUALA NERUS ]
minta PERDANA MENTERI menyatakan kejatuhan nilai saham Felda
Global Ventures (FGV) dan kedudukannya di Bursa Malaysia serta
tindakan Kementerian untuk memulihkan keadaan dan membantu

peneroka dalam menghadapi kerugian tersebut.



JAWAPAN: YB DATO’ RAZALI BIN IBRAHIM,
TIMBALAN MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, saham FGV ditutup pada
harga RM1.84 pada sesi dagangan 3 November 2015. Saham FGV
ketika ini bergerak sekitar RM1.50 hingga RM1.70 sesaham dan masih

kekal diniagakan di Pasaran Utama Bursa Malaysia.

Faktor kejatuhan saham FGV ditentukan oleh pasaran dan keyakinan
pelabur. FGV merupakan sebuah kumpulan perladangan yang mana
lebih 70% dari pendapatannya daripada sektor ladang sekali gus berkait

rapat dengan pergerakan harga komoditi sawit dunia.

Keadaan tidak menentu harga komoditi sawit telah menyebabkan
kaunter saham FGV dan syarikat-syarikat komoditi sawit lain
mencatatkan penurunan. Namun, FGV terus komited meneruskan
perancangan transformasinya bagi menambahbaik operasi kumpulan

secara menyeluruh.

Perniagaan perladangan seperti sawit adalah bersifat jangka panjang
dan mempunyai kitaran naik turun. Walaupun ketika ini harga komoditi
tidak menentu, tetapi ianya tidak akan kekal dan akan kembali naik

dalam tempoh masa tertentu.



Untuk kekal kukuh dalam keadaan persekitaran yang mencabar
ketika ini, FGV sedang fokus dalam perancangan penambahbaikan dan
pelan transformasi lima tahun sehingga 2020. Berikut adalah aktiviti
utama yang dilakukan oleh FGV untuk mencapai matlamat yang telah

dirancang :

e FGV fokus kepada usaha meningkatkan perolehzan. Pada 2015,

FGV telah mewujudkan model perniagaan baharu dan sistem tol.

e Syarikat baharu, FGVT telah menunjukkan prestasi yang cukup
membanggakan dengan mencatatkan peningkatan daripada
RM200 juta pada suku pertama 2014 kepada RM532 juta pada
suku kedua 2015. FGV jangka FGVT akan menjadi penyumbang

perolehan terbesar kepada dan stabil kepada kumpulan.

e Dalam peringkat operasi, FGV sedang berusaha menambahbaik
dalam usaha mengurangkan kos dan meningkatkan produktiviti

serta rundingan semula kontrak untuk nilai lebih baik.

e Selain itu, FGV juga sedang melaksanakan program Amalan
Pengurusan Terbaik bagi meningkatkan hasil ladang sekali gus
membantu mencapai matlamat kami untuk keberkesanan operasi

dan mengopiimumkan kos di peringkat ladang.

e FGV juga terus komited melaksanakan program tanaman semula
secara agresif untuk mencapai matlamat profil umur 60% matang,

20% muda dan 20% tua menjelang 2020. Selain tanaman semula



FGV juga melabur dalam ladang yang telah mengeluarkan hasil di

rantau ini untuk mengukuhkan profil umur pokok.

FGV akan terus memberi komitmen terbaik untuk memacu kumpulan
mencapai keuntungan untuk pemegang saham untuk jangka masa
panjang. Segala perancangan yang diatur dijangka mampu memulihkan
semula keyakinan pelabur sekali gus memberi impak kepada

pergerakan saham.

Sekian. Terima kasih.



NO SOALAN :43

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. RAJA DATO' KAMARUL BAHRIN SHAH BIN
RAJA AHMAD BAHARUDDIN SHAH
(KUALA TERENGGANU)

PERTANYAAN : LISAN

TARIKH : 04.11.2015

Y.B. RAJA DATO' KAMARUL BAHRIN SHAH BIN RAJA AHMAD
BAHARUDDIN SHAH [ KUALA TERENGGANU ] minta MENTERI
KEWANGAN menyatakan apakah langkah-langkah Kerajaan untuk
meringankan bebanan kewangan bekas mahasiswa dan graduan-graduan
baru lepasan pengajian tinggi universiti dalam menghadapi situasi hidup
baru semasa memulakan hidup mereka dalam mencari pekerjaan yang

sesuai dengan kelulusan dimiliki mereka.

JAWAPAN

Untuk makluman Ahli Yang Berhormat, Kerajaan sememangnya prihatin



dengan permasalahan beban kewangan dalam kalangan bekas mahasiswa
dan graduan-graduan baru lepasan pengajian tinggi universiti dalam
menghadapi situasi hidup baru semasa memulakan hidup mereka dalam
mencari pekerjaan yang sesuai dengan kelulusan dimiliki mereka.
Sehubungan itu, pelbagai langkah telah diambil bagi meringankan beban
kewangan graduan terutamanya dari sudut pembayaran balik pembiayaan
pendidikan, perlepasan cukai pendapatan sekiranya sudah bekerja,
bantuan tunai seperti BR1IM dan program meningkatkan kebolehpasaran

graduan dan keusahawanan.

2. Bagi pembayaran balik pembiayaan pendidikan termasuk oleh
Perbadanan Tabung Pendidikan Tinggi Nasional (PTPTN), langkah-langkah
mengurangkén bebanan peminjam PTPTN seperti berikut:
i). Dalam Bajet 2015, pembayaran balik pinjaman akan diberi diskaun
dan rebat iaitu:
a. Peminjam yang menyclesaikan hutang sekali gus dalam tempoh
bermula 10 Oktober 2014 hingga 31 Mac 2015, diskaun 20 peratus akan

diberikan ke atas baki jumlah pinjaman mereka; dan

b. Peminjam membayar pinjaman secara konsisten mengikut jadual



selama 12 bulan sehingga 31 Disember 2015, rebat 10 peratus akan

diberikan.

ii). Kos pentadbiran pinjaman pendidikan PTPTN telah diturunkan
daripada 4 peratus kepada 3 peratus mulai 2004 dan selanjutnya kepada

1 peratus pada Jun 2008.

iii). PTPTN juga telah melaksanakan dasar pinjaman boleh ubah
(pengecualian bayaran balik) mulai tahun 2003 bagi peminjam yang
memperolehi ljazah Sarjana Muda Dengan Kepujian Kelas Pertama atau

setarafnya.

Selain itu, dalam usaha PTPTN membuat kutipan balik, pertimbangan

khas turut diberikan kepada peminjam seperti berikut:

i. Membenarkan penangguhan dibuat terhadap peminjam yang masih

melanjutkan pengajian sehingga tamat pengajian;

ii. Membenarkan penangguhan sehingga 24 bulan terhadap peminjam

yang masih belum mendapat pekerjaan; dan

iii. Membenarkan peminjam membuat penstrukturan semula
pembiayaan dengan amaun ansuran bulanan berasaskan kemampuan

bagi tempoh tidak melebihi umur 60 tahun.



3. Bagi individu bujang yang baru bekerja pula dengan pendapatan
RM3,333 dan ke bawah, mereka tidak tertakluk kepada pembayaran cukai
pendapatan. Ini kerana terdapat perlepasan yang diberikan oleh Kerajaan
seperti:

i. pelepasan diri RM9,000;

ii. pelepasan caruman KWSP & premium insurans hayat RM6,000; dan

iii. rebat diri RM400

4. Dari sudut bantuan tunai seperti BR1M, semasa pembentangan Bajet
2016 pada 23 Oktober 2015 yang lalu, Kerajaan bercadang untuk
meningkatkan bayaran BR1M bagi individu bujang yang berumur 21 tahun
ke atas, serta berpendapatan tidak melebihi RM2,000 sebulan daripada
RM350 kepada RM400. Cadangan ini dijangka dapat meringankan beban

kewangan graduan yang belum mendapat pekerjaan.

5. Untuk makluman Ahli Yang Berhormat, bagi memastikan
kebolehpasaran graduan, Kerajaan juga menyediakan pelbagai peluang

latihan insaniah dan kemahiran seperti Program Latihan 1Malaysia (SL1M)



dan Graduate Employability Management Scheme (GEMS). SL1M dan
GEMS akan ditingkatkan untuk meliputi lebih 10,000 graduan pada 2015
dan 15,000 graduan pada 2016 dengan bantuan GLC dan sektor swasta
sebagai sebahagian tanggungjawab sosial korporat mereka. Menerusi
pengumuman Bajet 2016, Kerajaan bercadang memperuntukkan

sebanyak RM250 juta untuk program SL1M.

6. Selain daripada itu, graduan juga diterapkan dengan kemahiran
keusahawanan bagi melahirkan minda ‘pencipta kerja’. Selaras dengan
itu, Institut Pengajian Tinggi (IPT) digalakkan untuk meningkatkan
komponen amali dalam kursus keusahawanan, memperkenalkan
keusahawanan sebagai subjek minor dalam program akademik dan
menekankan pendidikan usahawan bagi pelajar yang mengikuti kursus
_profesional seperti kejuruteraan, farmasi dan perubatan. Kerajaan juga
menyediakan pelbagai latihan keusahawanan, skim pembiayaan dan
memudahcara perniagaan kepada individu menerusi Amanah lkhtiar

Malaysia (AIM), TEKUN, SME Corp, SME Bank, MARA dan lain-lain lagi.

Dengan usaha-usaha ini, adalah diharapkan supaya bekas mahasiswa dan



graduan-graduan baru lepasan pengajian tinggi universiti dapat
mengambil peluang untuk meningkatkan keupayaan diri serta mobiliti di
samping tidak mengambil sikap memilih kerja. Penyertaan golongan muda

dalam pasaran buruh akan menyumbang kepada aktiviti ekonomi negara.



NO. SOALAN : 44

PEMBERITAHUAN PERTANYAAN
DEWAN RAKYAT

PERTANYAAN : LISAN

DARIPADA - Datuk Dr. Makin @ Marcus Mojigoh
[PUTATAN]

TARIKH 4 4 NOVEMBER 2015 (RABU)

SOALAN

Tuan Haji Khalid bin Abdul Samad [ Shah Alam ] minta PERDANA
MENTERI menyatakan bilakah pihak Kerajaan akan mengambil tindakan
terhadap Wall Street Journal atas dakwaan berkaitan 1MDB dan

pendedahan RM2.6 bilion yang masuk ke akaun peribadi Perdana Menteri.



JAWAPAN: YB DATO' SRI AZALINA BINTI DATO' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pertanyaan ini akan di jawab
secara serentak bersama dengan pertanyaan-pertanyaan lain yang
mempunyai maksud yang sama pada tarikh yang akan ditetapkan

kemudian dalam persidangan kali ini juga.

Sekian. Terima kasih.



NO. SOALAN : 45

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA :  YB. DATO' HAJI ZAINUDIN BIN ISMAIL
[ JELEBU ]

TARIKH : 4 NOVEMBER 2015

SOALAN

YB. Dato’ Haji Zainudin bin Ismail [ Jelebu ] minta MENTERI
PELANCONGAN DAN KEBUDAYAAN menyatakan jumlah kedatangan
pelancong asing ke negara ini dan jumlah tukaran asing yang dijana
semasa kejatuhan nilai ringgit pada tahun 2014 berbanding dalam tempoh

yang sama sebelum kejatuhan nilai ringgit pada tahun-tahun sebelumnya.



JAWAPAN : DATO’ SERI MOHAMED NAZRI BIN ABDUL AZ|Z
MENTERI PELANCONGAN DAN KEBUDAYAAN

Tuan Yang di-Pertua,

Bagi tempoh Januari hingga Jun 2015, Malaysia telah menerima
seramai 12.5 juta orang pelancong asing iaitu penurunan sebanyak 9.4
peratus berbanding dengan tempoh yang sama pada tahun 2014 iaitu
seramai 13.8 juta orang pelancong asing. Jumlah pendapatan pelancong
bagi bulan Januari hingga Jun 2015 adalah sebanyak RM33.8 bilion
dengan penurunan sebanyak 4.3% berbanding RM35.3 bilion bagi tempoh
yang sama 2014.

Ketibaan Pelancong Asing ke Mala‘ysia bagi tahun 2014 adalah
seramai 27,437,315 orang. Jumlah ini merupakan peningkatan seramai
1,721,855 orang atau peningkatan 6.7% berbanding 25,715,460 orang
pada tahun 2013. Di samping itu, jumlah pendapatan pelancong asing turut
meningkat daripada RM65.4 bilion pada tahun 2013 kepada RM72 bilion
pada tahun 2014. Jumlah ini meningkat sebanyak RM6.6 bilion atau
pertumbuhan sebanyak 10%.

Sekian, terima kasih.



SULIT

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KETIGA BELAS

PERTANYAAN : LISAN

DARIPADA : TUAN V. SIVAKUMAR
[ BATU GAJAH - DAP ]

TARIKH - 4 NOVEMBER 2015 (RABU)

SOALAN (NO. 46)

Minta MENTERI BELIA DAN SUKAN menyatakan jumlah peruntukan
yang telah disalurkan kepada para belia India melalui Program NAAM
iaitu projek menanam cili. Berikan secara terperinci bilangan usahawan

atau petani muda yang dihasilkan melalui projek ini sejak dilaksanakan.

1 SULIT



SULIT

JAWAPAN

Yang di-Pertua,

Untuk makluman Ahli Yang Berhormat, jumlah peruntukan yang telah
disalurkan kepada para belia India melalui Program NAAM iaitu Projek
Tanaman Cili Fertigasi adalah sebanyak RM9.6 juta. Sehingga kini,

seramai 107 usahawan atau petani muda telah berjaya dilahirkan.

Sekian, terima kasih.

2 SULIT



NO. SOALAN: 47

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : TUAN HAJI NASRUDIN BIN HASSAN
[ TEMERLOH ] |

TARIKH - 4 NOVEMBER 2015

RUJUKAN : 8247

SOALAN:

Tuan Haji Nasrudin bin Hassan [ Temerloh ] minta MENTERI
DALAM NEGERI menyatakan bukti dakwaan wujud komplot untuk
menjatuhkan Kerajaan sehingga mengikis keyakinan pelabur

terhadap negara Malaysia.



JAWAPAN:

Tuan Yang di-Pertua,

Kerajaan sentiasa memandang serius terhadap mana-mana
pihak yang berkonspirasi untuk menjatuhkan Kerajaan yang sah
dipilih oleh rakyat dengan cara yang tidak demokratik dan
melanggar undang-undang negara. Kerajaan juga sedar bahawa
usaha tidak sah untuk menjatuhkan Kerajaan ini akan turut

menjejaskan ekonomi negara.

Dalam hal ini, Kerajaan telah mengesan wujudnya aktiviti-aktiviti
untuk menjatuhkan Kerajaan tanpa melalui proses demokrasi.
Walau bagaimanapun, bukti-bukti kewujudan aktiviti-aktiviti
tersebut tidak dapat didedahkan di atas alasan keselamatan dan
pihak polis masih mengumpul maklumat terperinci berkaitan

perkara ini.



SOALAN NO : 48

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA - YB DATUK LINDA TSEN THAU LIN [BATU SAPI]
TARIKH : 4 NOVEMBER 2015

SOALAN

YB Datuk Linda Tsen Thau Lin [Batu Sapi] minta MENTERI
KESIHATAN menyatakan bagaimana masalah kemudahan lif yang tidak
berfungsi di Blok Pakar, Hospital Duchess of Kent, Sandakan dapat segera

diatasi.

Tuan Yang di-Pertua,

Pada masa ini, jumlah keseluruhan lif yang terdapat di Hospital Duchess of
Kent adalah sebanyak sembilan (9) unit. Daripada jumlah lif tersebut
sebanyak tiga (3) unit lif dipasang di Blok Pakar hospital berkenaan dan

status semasa lif tersebut adalah seperti berikut:

1. Lifno. 1 - Masih berfungsi dan digunakan.
2. Lifno.2 -Tidak berfungsi kerana telah mengalami
kerosakan major pada komponen-komponen

utama. Kos pembaikan dianggarkan sama

1



dengan kos penggantian baru.

3. Lifno.3 -Dalam proses penggantian oleh pihak hospital
dan dijangkakan siap pada bulan Disember
2015.

Bagi lif no.1 dan no. 2, pihak Kementerian Kesihatan Malaysia (KKM) telah
mengemukakan permohonan peruntukan berjumlah RM 1.2 juta untuk
penggantian kepada Unit Perancang Ekonomi, Jabatan Perdana Menteri

(JPM) di bawah Rolling Plan Pertama Rancangan Malaysia Ke-11.



NO SOALAN :49

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. PUAN ALICE LAU KIONG YIENG
(LANANG)

PERTANYAAN : LISAN

TARIKH : 04.11.2015

Y.B. PUAN ALICE LAU KIONG YIENG [ LANANG ] minta MENTERI
KEWANGAN menyatakan jumlah Cukai Barang dan Perkhidmatan (GST)
yang telah dikutip dari bulan April 2015 hingga sekarang mengikut setiap
negeri dan berapakah jumlah yang telah dituntut oleh peniaga-peniaga.
Adakah tuntutan tersebut dibayar balik dengan lancar dan seperti dalam

-‘masa yang ditetapkan.

JAWAPAN

Untuk makluman Ahli Yang Berhormat, Kerajaan menjangkakan hasil GST
pada tahun 2015 sebanyak 27 bilion ringgit. Memandangkan hasil GST

adalah dilevi di bawah Akta Cukai Barang dan Perkhidmatan dan



dikuatkuasakan di seluruh Malaysia, ia merupakan cukai persekutuan,
maka kutipan cukai berdasarkan negeri atau di mana sesuatu perniagaan
membuat bayaran tidak semestinya menggambarkan bahawa hasil
tersebut berkaitan dengan aktiviti ekonomi di negeri tersebut semata-
mata. Di samping itu, GST import juga lebih tertumpu kepada negeri-
negeri yang mempunyai pelabuhan utama. Sehubungan itu, adalah
menjadi amalan Jabatan Kastam Diraja Malaysia dan Kementeriah
Kewangan untuk tidak memperincikan kutipan hasil GST berdasarkan
negeri.

Bagi tempoh 1 April hingga 30 September 2015, jumlah cukai input yang
telah dituntut adalah sebanyak 10 bilion ringgit manakala jumlah tuntutan
yang telah dibayar adalah sebanyak 6.1 bilion ringgit. Amaun selebihnya
adalah diperingkat proses untuk dibayar. Bagi sesuatu permohonan
tuntutan cukai input, Kerajaan akan membuat bayaran balik tuntutan
kredit cukai input dalam masa 14 hari bekerja bagi penyerahan borang
tuntutan secara online dan 28 hari bagi bekerja bagi penyerahan borang
tuntutan secara manual. Bagi bulan Julai 2015, sebanyak 41.6%
permohonan telah diproses dalam tempoh 14 hari bekerja, 53.8%

permohonan telah diproses dalam tempoh 28 hari bekerja dan baki 4.6%



permohonan diproses melebihi tempoh 30 hari bekerja. Antara punca

kelewatan pulang balik adalah seperti berikut:

I. syarikat menghantar borang dalam tempoh bercukai yang salah;
ii. borang GST-03 salah diisi atau tidak lengkap;
iii. maklumat bank tidak lengkap;
iv. maklumbalas yang lambat oleh pihak syarikat apabila dikuiri oleh pihak
JKDM bagi tujuan verifikasi; dan

v. tuntutan yang diragui.

Di pihak JKDM juga, prosedur yang terlibat telah ditambah baik untuk
memastikan pembayaran balik cukai input dibuat dalam tempoh yang
ditetapkan. Tempoh bayaran balik cukai input juga dijangka akan terus
bertambah baik di masa hadapan apabila pihak syarikat menjadi lebih arif
dalam proses tuntutan dan mengemukakan maklumat yang betul dan

tepat.



SOALAN ( 50 )

PEMBERITAHUAN PERTANYAAN
DEWAN RAKYAT, MALAYSIA

PERTANYAAN :  LISAN
TARIKH . 4 NOVEMBER 2015
[ RABU |
DARIPADA . Y.B. TUAN WONG TIEN FATT @ WONG NYUK
FOH |
[ SANDAKAN |
SOALAN :-

Y.B. TUAN WONG TIEN FATT @ WONG NYUK FOH [ SANDAKAN ]
minta MENTERI KESEJAHTERAAN BANDAR, PERUMAHAN DAN
KERAJAAN TEMPATAN menyatakan semua projek inisiatif Kerajaan
membina rumah mampu milik di negeri Sabah termasuk PR1MA, Skim
Myhome dan sebagainya. Nyatakan maklumat setiap skim dan projek
secara terperinci termasuk harga jangkaan setiap unit, keluasan setiap unit
dan jumlah unit disediakan.



JAWAPAN :-

Tuan Yang di-Pertua,

Untuk makluman Ahli Yang Berhormat, Kerajaan telah siap membina
sebanyak 3,729 unit rumah di negeri Sabah di bawah Dasar 1Juta Rumah
Mampu Milik (RMM). Manakala sebanyak 860 unit RMM dalam pembinaan

dan baki 5,036 unit rumah berada di pelbagai peringkat perancangan.

Ini termasuklah projek Skim.MyHome yang diluluskan adalah sebanyak 3
projek melibatkan 2,294 unit rumah. Manakala Program Perumahan
Rakyat (PPR) merupakan skim khusus bagi menyediakan kemudahan
perumahan kepada rakyat berpendapatan rendah dan golongan setinggan.
Perumahan PPR mempunyai unit rumah dengan keluasan minima seluas

700kps dilengkapi 3 bilik dan 2 bilik air.



NO. SOALAN: 51

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA j TUAN LIM LIP ENG [ SEGAMBUT ]
TARIKH : 4 NOVEMBER 2015

RUJUKAN : 8391

SOALAN:

Tuan Lim .Lip Eng [ Segambut ] minta MENTERI DALAM NEGERI
menyatakan status tindakan mahkamah yang diambil dalam insiden
membakar patung bergambar Lim Kit Siang dan Lim Guan Eng yang
berlaku pada 13 September 2015 di Kelantan dan bilangan orang

yang terbabit dalam insiden itu.



JAWAPAN:

Tuan Yang di-Pertua,

Bagi perlakuan membakar patung YB Gelang Patah dan YB
Bagan, pihak polis telah menjalankan siasatan berkait Kota
Bahru report 18755/15 di mana kertas siasatan 1881/15 dibuka di
bawah seksyen 505 (b) Kanun Keseksaan. Kertas siasatan telah
dirujuk kepada Timbalan Pendakwaraya pada 13 Oktober 2015
untuk arahan lanjut. Pihak polis tidak berhasrat untuk
mendedahkan kes ini kerana masih dalam siasatan dan

dikhuatiri boleh menganggu proses siasatan yang dijalankan.



NO. SOALAN : 52

PEMBERITAHUAN PERTANYAAN
DEWAN RAKYAT

PERTANYAAN - LISAN

DARIPADA - Tuan Chua Tian Chang @ Tian Chua
[BATU]

TARIKH . 4 NOVEMBER 2015 (RABU)

SOALAN

Tuan Chua Tian Chang @ Tian Chua [ Batu ] minta PERDANA
MENTERI menyatakan adakah ideologi autonomi penuh hanya untuk

negeri Sabah dan Sarawak atau kesemua negeri.



JAWAPAN: YB DATO' SRI AZALINA BINTI DATO' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Empowerment yang telah diumumkan oleh YAB Perdana Menteri
semasa melancarkan Bulan Kebangsaan dan Kempen Kibarkan Jalur
Gemilang 2015 yang lalu hanyalah merujuk kepada negeri Sabah dan

Sarawak sahaja.

Sekian, terima kasih.



NO. SOALAN: 53

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA - TUAN MOHAMED HANIPA BIN MAIDIN
[ SEPANG ]

TARIKH : 4 NOVEMBER 2015

RUJUKAN - 8392

SOALAN:

Tuan Mohamed Hanipa bin Maidin [ Sepang ] minta MENTERI
DALAM NEGERI menyatakan atas dasar apakah Xavier Justo,
mantan pekerja Petro Saudi International dikatakan me"tampering"
Microsof PowerPoint file sepertimana yang dilaporkan akhbar NST
pada 24 Jun 2015 sekaligus menuduh Sarawak Report juga telah
mendedahkan bukti palsu sedangkan hingga sekarang 1MDB dan

Petrosaudi gagal membuktikan "tampering" tersebut.



JAWAPAN:
Tuan Yang di-Pertua,

Kerajaan memandang serius tentang isu yang melibatkan kes-
kes berkaitan menjatuhkan pihak Kerajaan. Berhubung dengan
isu yang dikaitkan dengan pendedahan Xavier Justo
warganegara Switzerland yang ditahan oleh pihak polis Thailand
melibatkan orang kenamaan di Malaysia, pihak PDRM telah
menjalankan siasatan berkait Sentul Repot 12685/2015 bertarikh
18 Julai 2015 di bawah Seksyen 124 (B) dan 124 '(J) Kanun

Keseksaan.

Pihak PDRM tidak berhasrat untuk mendedahkan sebarang
maklumat berkaitan perkara ini kerana dikhuatiri boleh

menjejaskan siasatan yaﬁg sedang dijalankan.



SULIT

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KETIGA BELAS

PERTANYAAN : LISAN

DARIPADA - TUAN ER TECK HWA
[ BAKRI - DAP ]

TARIKH : 4 NOVEMBER 2015

SOALAN (NO. 54)

Minta MENTERI BELIA DAN SUKAN menyatakan apakah “locus standi”
yang membenarkan PESAKA menjadi penganjur himpunan yang jelas
bermotifkan politik dan sarat dengan mesej ancaman perkauman.
Apakah fungsi dan peranan Pesuruhjaya Sukan? Apakah tindakan
Pesuruhjaya Sukan terhadap PESAKA?

1 SULIT



SULIT

JAWAPAN

Yang di-Pertua,

1

Untuk makluman Ahli Yang Berhormat, PESAKA merupakan
badan sukan yang sah berdaftar di bawah Pejabat Pesuruhjaya
Sukan dan tertakluk pada Akta Pembangunan Sukan (APS) 1997
serta perlembagaan badan sukan tersebut yang berperanan dalam

melaksanakan dan membangunkan aktiviti sukan berkaitan silat.

APS 1997 jelas menyatakan di bawah seksyen 2, aktiviti sukan
termasuklah penganjuran pertandingan, seminar, klinik atau kursus
untuk suatu sukan, penghantaran peserta ke pertandingan atau
acara sukan, apa-apa aktiviti lain yang bersampingan atau
berkaitan dengan suatu sukan dan tidak melibatkan penganjuran

himpunan berunsurkan politik.

Pesuruhjaya Sukan berperanan sebagai pentadbir akta yang
berfungsi untuk mengawal selia tadbir urus PESAKA sebagai
badan sukan serta boleh membatalkan dan menggantung
pendaftaran PESAKA melalui kuasa yang diperuntukkan dalam
APS 1997 di bawah Seksyen 20.

Selain itu, PESAKA boleh diambil tindakan di bawah Seksyen 39
bagi kesalahan-kesalahan am iaitu boleh dikenakan penalti tidak
melebihi RM5,000.00 atau penjara tidak melebihi enam bulan atau
kedua-duanya oleh Pesuruhjaya Sukan sekiranya didapati telah
melanggar mana-mana peruntukan Akta atau peraturan di

bawahnya.

Sekian, terima kasih.

2 SULIT



NO SOALAN : 55

PEMBERITAHU PERTANYAAN DEWAN RAKYAT

PERTANYAAN :  LISAN
DARIPADA  :  YB TUAN LIEW CHIN TONG
(KLUANG)
TARIKH : 4.11.2015
(RABU)

SOALAN:

Minta MENTERI PERTAHANAN menyatakan tahap penyemakan
semula Dasar Pertahanan 2010 yang dicadangkan dilakukan
pada tahun 2012. Adakah Kerajaan bercadang menggubal
Dasar Keselamatan Negara dan mengumumkan Kertas Putih

Pertahanan seperti negara-negara jiran.

Kemaskini pada10.10.15



JAWAPAN:
Tuan Yang di-Pertua,

Dasar Pertahanan Negara (DPN) sedia ada masih relevan
dengan situasi semasa. DPN dirangka berasaskan Dasar
Pembangunan Keupayaan Pertahanan (capability based) dan
bukannya berasaskan ancaman (threat based). Sejajar dengan
keperluan semasa, pembangunan keupayaan pértahanan

sentiasa dipertingkatkan.

Buat masa ini,  Kerajaan tidak bercadang untuk

menyediakan Kertas Putih Pertahanan.

Kemaskini pada10.10.15





